
2020 йил 25 январдан чиқа бошлаган    

Давоми 3-бетдаДавоми 2-бетда

Бугуннинг гапи

СУВ — МУ¯ОБИЛИ Йª¯ РЕСУРС 
ШУНДАЙ ЭКАН, УНГА БЎЛГАН МУНОСАБАТНИ 

КЕСКИН ЎЗГАРТИРИШ ШАРТ  

Илгари турли идораларга кириб, кредит олиш учун 
сарсон бўлган фуқароларнинг муаммоси айни пайт-
да маҳалланинг ўзида ҳал бўлмоқда. 

Кунига 200 тонна маҳсулот

Косон туманидаги Эсабой маҳалласи деҳқонлари-
ни нафақат Қашқадарёда, балки бошқа вилоятларда 
ҳам яхши билишади. Бу ҳудудга келсангиз, бирорта 
бекорчини кўрмайсиз. Одамлари бекорчиликни ёқ-
тирмайди. Доимий одати — қуёшни тонгда далада 
кутиб олиб, шу ердан кузатиб қўйишади. Азондан 
кенг майдонда кимдир ер чопиқ қилаётган, яна биров 
уруғ сепаётган, кимдир сув тараётган бўлади. Ғийбат 
қилишга вақт йўқ. Эрталабки қисқа ҳол сўрашишдан 
сўнг ҳар ким ўз иши билан андармон бўлади. Тушлик 
майдон четидаги дарахт соясида — мўъжазгина дас-
турхон атрофида ўтади.

Дарҳақиқат, кейинги йилларда 
амалга оширилаётган ниҳоятда кенг 
кўламли ислоҳотлар ҳар биримиздан 
катта масъулият ва фидойиликни, ҳа-
лоллик ва халқчилликни талаб қилмоқ-
да. Қолаверса, ўзгаришларнинг янги 
даврида ҳеч ким бефарқ бўлмаслиги, 

эскича иш кўриш янги жамиятимизга 
мутлақо тўғри келмаслигини англаш 
биз кўзлаган мақсадларга эришишнинг 
бош мезонига айланиши кераклигини 
ҳаётнинг ўзи олдимизга асосий вазифа 
қилиб қўймоқда.

8 декабрь – Ўзбекистон Республикаси  Конституцияси куни

БОЛАЛАРГА ¡АМХªРЛИК ВА ЭЪТИБОР

Конституциямизда жамият ҳаётининг барча жабҳа-
ларидаги энг муҳим масалалар қаторида бола ҳуқуқ ва 
эркинликлари ҳамда қонуний манфаатларини таъмин-
лаш вазифаси ҳам ўз ифодасини топди. Жумладан, 
Бош қонунимизга асосан, болалар меҳнатининг бола-
нинг соғлиғи, хавфсизлиги, ахлоқи, ақлий ва жисмоний 
ривожланишига хавф солувчи, шу жумладан, таълим 
олишга тўсқинлик қилувчи ҳар қандай шакллари тақиқ-
ланди. 

ТАЪЛИМ ОЛИШГА ИНТИЛАЁТГАН 
ХОТИН-ҚИЗЛАР ТИМСОЛИДА НАМОЁН БЎЛМОҚДА

Бугун жамиятимизнинг ҳар 
бир жабҳасида хотин-қизлар 
фаоллиги кузатилмоқда. Айниқ-
са, илм-фан соҳасида муваф-
фақиятларни қўлга киритаётган 
аёллар билан ҳақли равишда 
фахрлансак арзийди. Илгари 
аёллар касби дейилса, кўпроқ 
тикувчилик, таълим ва тиббиёт 
тушунилар, бугун эса замон та-
лаби ва яратилаётган шароиту 
имкониятларга мувофиқ, касб-
лар ҳам кенгайди. Энди юрти-
миздаги хотин-қизлар дизайн, 

тўқимачилик, ахборот техноло-
гиялари, тармоқлар иқтисодиё-
ти, маркетинг, тадбиркорлик, 
юридик соҳа ва талаб юқори 
бошқа йўналишлар бўйича фао-
лият юритяпти. Давлат бошқа-
рувида ҳам уларнинг салмоғи 
ортаётир. Ўзбекистонлик аёл-
лар нафақат юртимизда, балки 
дунёнинг ривожланган давлат-
ларида ҳам илмий тадқиқотлар 
олиб бормоқда.

¯УЁШНИ ТОНГДА ДАЛАДА 
КУТИБ ОЛИБ, ШУ ЕРДАН 

КУЗАТИБ ¯ªЙИШАДИ

Нуқтаи назар

Президентимиз 21 ноябрь куни 
ер ресурсларидан оқилона 
фойдаланиш, ер ҳисобини 
юритиш ҳамда кадастр 
хизматларининг сифатини 
яхшилаш масалалари юзасидан 
ўтказган видеоселектор 
йиғилиши якунида вазирлик, 
ҳокимлик ва идоралардаги ижро 
интизоми ҳолатига ҳам тўхталди. 
Жумладан, айрим раҳбарлар 
рақам ортидан қувиб, сифат, 
самарадорлик ва талабчанликни 
сусайтиргани кўрсатиб ўтилди. 
Ижро интизомини таъминлаш, 
барча дастур, “йўл харитаси” 
ва лойиҳаларни ўз муддатида 
бажариш лозимлиги қатъий 
таъкидланди.

Ҳудудлар ҳаёти

Халқаро эътироф

Бир пайтлар, аниқроғи, 2021 йил 
бошида маҳаллаларда ҳоким 
ёрдамчилари лавозими жорий этилган 
дастлабки вақтларда кўпчилик бу 
тизимга шубҳа билан қараганди. Янги 
тизим сансоларлик, турли бюрократик 
тўсиқлар яратиши ҳам башорат 
қилинганди. Аммо бугун қўлга 
киритилаётган натижалар бу каби 
шубҳа-гумонларнинг асоссиз эканини 
кўрсатмоқда. Бугун маҳалланинг 
ўзида туриб, аҳолининг турмуш 
тарзини яқиндан ҳис қилиб, дардига 
шерик бўлиб, елкама-елка ишлаши 
туфайли ҳоким ёрдамчиларига ишонч 
ортмоқда. 

Мамлакатимизда 2023 йил 30 апрель 
куни ўтказилган референдумда 
қабул қилинган янги таҳрирдаги 
Конституция Янги Ўзбекистон 
стратегиясини амалга оширишнинг 
сиёсий-ҳуқуқий асосларини 
яратиб, миллий давлатчилик 
тараққиётининг тарихий муҳим 
босқичида давлат ва жамиятни 
янада ривожлантиришнинг устувор 
йўналишларини белгилаб берди. 

Президент қарорлари – амалда

Аёлнинг зиммасида вазифа кўп, масъулият катта. 
Асосийси, келажак авлодни тарбиялаш. Фарзандларнинг 
соғлом ва баркамол вояга етишида оналарнинг 
салоҳияти, билими ҳамда тажрибаси муҳим. 

Давоми 3-бетда Давоми 4-бетда

Давоми 5-бетдаДавоми 4-бетда

МИЛЛИЙ ТАРАҚҚИЁТИМИЗ КЕЛАЖАГИ КАФОЛАТИДИР

ЯНГИЛАНАЁТГАН 
ТУШУНЧА ВА ¯АРАШЛАР

Сув ресурслари минтақамиз ва 
мамлакатимиз учун энг долзарб 
масалалардан бирига айланиб 
бораётгани бугун ҳеч кимга сир 
эмас.  Лекин биз ундан унумли 
фойдалан япмизми? Бу саволга жавоб 
қандай бўлишидан қатъи назар, 
бир нарса аниқки, сувни тежаб 
ишлатишни билмасак, унинг исроф 
бўлишининг олдини олиш чораларини 
кучайтирмасак, эртага янада мушкул 
аҳволга тушиб қолишимиз аниқ. Шу 
боис, Қорақалпоғистон Республикасида 
сув хўжалигида амалга оширилаётган 
ишлар атрофлича таҳлил қилиниб, йўл 
қўйилаётган камчиликларни бартараф 
этиш чоралари кўрилмоқда.

ЮНЕСКО БОШ КОНФЕРЕНЦИЯСИНИНГ 
43-СЕССИЯСИ САМАР¯АНДДА ªТКАЗИЛИШИ 

ªЗБЕКИСТОН ПРЕЗИДЕНТИНИНГ 
ОЗАРБАЙЖОНГА ТАШРИФИ БОШЛАНДИ

ЎЗБЕКИСТОН ВА МАРКАЗИЙ ОСИЁ 
МИНТАҚАСИ НУФУЗИНИ ЖАҲОН МИҚЁСИДА 

ТАРҒИБ ҚИЛИШГА ХИЗМАТ ҚИЛАДИ
ЮНЕСКО Бош конференциясининг 2025 йилдаги 43-сессияси Самарқанд 

шаҳрида бўлиб ўтади. Бу ҳақдаги қарор 7-22 ноябрь кунлари Парижда бўлиб 
ўтган ЮНЕСКО Бош конференциясининг 42-сессияси якунида бир овоздан 

қабул қилинди. Ушбу қарор Ўзбекистон учун катта дипломатик ютуқ бўлди, 
чунки ЮНЕСКО сўнгги 40 йил ичида биринчи марта ўз сессиясини бошқа давлат 

ҳудудида ўтказилишини эълон қилди.

Янги Ўзбекистонни барпо этиш йўлида жуда катта ислоҳотларни 
амалга оширяпмиз. Ҳеч бир соҳа эътибордан четда қолаётгани йўқ. Лекин ислоҳотлар 

“қоғозда” қолиб кетмаслиги керак. Вазирлик ва тармоқ раҳбарлари, ҳокимлар жойларда 
уларнинг ижросини сўзсиз таъминлаши шарт.

Шавкат МИРЗИЁЕВ,
Ўзбекистон Республикаси Президенти

Ҳайдар Алиев номидаги аэропортда 
олий мартабали меҳмонни Озарбайжон 
Бош вазирининг биринчи ўринбосари Яқуб 
Аюбов ва бошқа расмий шахслар кутиб 
олди. 

24 ноябрь куни давлатимиз раҳбари  
БМТнинг Марказий Осиё иқтисодиётлари учун 
махсус дастури (СПЕКА) биринчи саммити 
тадбирларида иштирок этади.

Тадбир кун тартибидан дастур доирасида-
ги кўп томонлама ҳамкорликни янада кенгай-
тириш, минтақавий лойиҳаларни қўллаб-қув-
ватлаш учун Мақсадли фонд ташкил этиш, 
транспорт йўлакларини рақамлаштириш учун 
“йўл харитаси”ни қабул қилиш, ишбилармон-
лик ташаббусларини илгари суриш ва бошқа 
масалалар ўрин олган.

ЎзА

Ўзбекистон Республикаси Президенти  
Шавкат Мирзиёев Озарбайжон Республикаси Президенти 

Илҳом Алиевнинг таклифига биноан 23 ноябрь куни  
амалий ташриф билан Боку шаҳрига келди.

БАРЧА АМАЛДОРЛАР — 
ХАЛ£ ХИЗМАТКОРЛАРИ

Шу боис, Президентимиз раисли-
гида жорий йил 21 ноябрь куни ўтка-
зилган видеоселектор йиғилишида 
белгиланганидек, келгуси йил “Ташаб-
бусли бюджет” ва “Менинг йўлим” ло-
йиҳалари доирасида ички йўлларнинг 
кадастр ҳужжатини тайёрлаш ҳам на-
зарда тутилади. 

Олий Мажлис Қонунчилик палата-
си депутатлари томонидан 2024 йилги 

Давлат бюджети лойиҳаси тўла қўл-
лаб-қувватланиб, унда ички хўжалик 
йўлларини таъмирлаш харажатлари 
учун 800 миллиард сўм ажратилиши 
кўзда тутилган. Бунда бевосита жа-
моатчилик ва  фуқаролар фикри ино-
батга олинган ҳолда, республиканинг 

Янгича ёндашувлар

“ОЧИ¯ БЮДЖЕТ” 

Йўл хўжалигидаги муайян ички йўллар ва унга туташ 
ерларда мўл ҳосил берадиган экинлар, мевали дарахтлар 
экиш қўшимча иқтисодий самара келтиради. Масалан, 
биргина Қорақалпоғистон ва Хоразмда ички йўллар 
чегарасини белгилаш вақтида 2 минг 700 дан зиёд бўш 
ер участкаси борлиги аниқланган. Ана шундай ерлардан 
самарали фойдаланиш янги иш ўринлари яратиш, озиқ-овқат 
маҳсулотлари етиштиришда ҳам қўл келади. Бунинг учун 
уларни кадастр ҳужжатлари билан таъминлаш зарур. 

ҳар бир шаҳар ва тумани учун 4 мил-
лиард сўмдан ажратилиши белгилан-
моқда.

Ободонлаштириш соҳасидаги бюд-
жет сиёсатини янада такомиллашти-
риш бўйича туман ва шаҳарлар бюдже-
ти параметрларида эса ҳудудий ички 
йўлларни таъмирлаш учун ажрати-
ладиган маблағнинг 100 фоизи “Очиқ 
бюджет” ахборот порталида  “Менинг 

йўлим” лойиҳаси орқали жамоатчилик 
фикри асосида йўналтирилиши так-
лиф этилган.

Президентимизнинг шу йил 11 сен-
тябрдаги “Ўзбекистон — 2030” стра-
тегиясини 2023 йилда сифатли ва ўз 
вақтида амалга ошириш чора-тадбир-

лари тўғрисида”ги қарорида 2024 йил 
1 январдан бошлаб босқичма-босқич 
барча шаҳар ва туманларда “Маҳал-
ла бюджети” тизимини жорий этиш 
вазифаси қўйилган. Бунда туман ва 
шаҳарлар бюджетига тушадиган солиқ 
тушумларининг бир қисми маҳалла-
ларнинг ижтимоий-иқтисодий муам-
моларини ҳал қилиш жамғармаларига 
йўналтирилиши белгиланган эди.

Ушбу жиҳатлар 2024 йилги Давлат 
бюджети лойиҳасида ўз ифодасини 
топган. Хусусан, “Ташаббусли бюджет” 
амалиёти ва маҳаллаларнинг молия-
вий мустақиллигини янада кенгайтириш 
мақсадида 2024 йилда жамоатчилик 
фикри асосида шакллантириладиган 
лойиҳаларни молиялаштириш учун Дав-
лат бюджетидан 8 триллион сўм, шун-
дан “Обод қишлоқ” ва “Обод маҳалла” 
дастурлари учун камида 4 триллион сўм 
йўналтирилади.

ЖАМОАТЧИЛИК ФИКРИ 
АСОСИДА ҲАЛ ЭТИЛАДИ

Амалга оширилаётган ислоҳотлар 
доирасида молиявий ресурслар бошқа-
рувини давр талаби бўйича такомиллаш-
тириб бориш ҳамда ташаббусли бюд-
жетлаштиришга асосланган инновацион 
молиявий бошқарув тизимини шакллан-
тиришга алоҳида эътибор қаратилмоқда. 

— Бюджет маблағларининг сарф-
ланишида жамоатчилик назоратини 
ўрнатиш ҳамда фуқароларни бюджет 
жараёнига кенг жалб қилиш мақса-
дида 2021 йилдан бошлаб вазирлик 
томонидан янги таҳрирда ишга туши-
рилган “Очиқ бюджет” ахборот портали 
орқали “Ташаббусли бюджет” жараёни 
ўтказиб келинмоқда, — дейди Иқтисо-
диёт ва молия вазирлиги бўлим бош-
лиғи Азимжон Ҳасанов. — Бу борада 
ўтган давр мобайнида тадбирларни 
шакллантиришга кенг жамоатчилик 
ҳам жалб қилинди, бюджет жараёнида 
фуқаролар иштироки кучайтирилди, 
шунингдек, ташаббусли бюджетлаш-
тириш соҳасида маҳаллий ва халқаро 
тажриба билан доимий таништирувлар 
олиб борилди. 

2021-2023 йиллар давомида 
 “Ташаббусли бюджет” жараёни учун 
давлат бюджетидан қарийб 8 триллион 
сўм маблағ йўналтирилди. Мазкур маб-
лағлар доирасида жами ўн мингга яқин 
лойиҳа ғолиб деб топилиб, беш минг-
дан ортиқ маҳаллада ижтимоий муам-
молар бартараф этилишига эришилди. 
Дастур доирасида бюджет маблағлари 
айнан фуқаролар томонидан долзарб 
деб топилган муаммоларни ҳал этиш 
учун манзилли йўналтирилишига ва 
бунда жамоатчилик назорати кучайи-
шига эришилмоқда. 

Кўриниб турибдики, “Ташаббус-
ли бюджет” жараёни йилдан-йилга 
фуқароларнинг турмуш даражасини 
яхшилашда тезкорлик билан нати-
жага эришиш мумкин бўлган ҳамда 
улар фойдаланиш имконияти мав-
жуд механизм сифатида шаклланиб 
бормоқда. Бугунги кунга келиб эса 
бу атама оммавий ахборот воситала-
ри ва ижтимоий тармоқларда энг кўп 
ишлатилаётган атамалар қаторига 
кирди. Фуқаролар ушбу жараён ҳақи-
да кенг  тушунчага эга бўлгани ҳолда, 
лойиҳада қандай иштирок этиш ҳамда 
унинг ижтимоий аҳамияти тўғрисида 
умумий тартиб-қоидалар моҳиятини 
англаб бормоқда. Ушбу жараёнларни 
тартибга солиш бўйича ҳукумат қаро-
ри тасдиқланиб, лойиҳаларни шакл-
лантириш, уларни саралаб олиш ва 
овоз бериш жараёни бўйича меъёр-
лар белгиланди. 

Бу борада кейинги даврда амалга 
оширилаётган ислоҳотлар “Ташаб-
бусли бюджет” амалиёти юртимизда 
тобора кенгайиб, дастурлар учун аж-
ратилаётган маблағ ҳажмининг йил 
сайин ортиб бораётганида ҳам кўриш 
мумкин. Жумладан, келгуси йилдан 
бошлаб, мазкур жараёнларни янада 
кенгайтириш ҳамда такомиллаштириш 
бўйича давлат дастурлари, қарор ва 
фармойишларда бир қатор вазифалар 
белгилаб берилди.

Давлат бюджетини шакллантириш-
да фуқаролар иштирокини кенгайти-
риш мақсадида 2023 йилда “Очиқ бюд-
жет” ахборот порталига келиб тушган 
ва ҳар бири 1,5 мингдан ортиқ овоз 
тўплаган, лекин ғолиб деб топилмаган 
лойиҳаларни амалга ошириш хара-
жатларига 2024 йил Давлат бюджети 
лойиҳасида маблағлар кўзда тутилган. 
Шунингдек, лойиҳада “Ташаббусли 
бюджет” учун 7 триллион сўм маблағ 
йўналтирилиши режалаштирилган.

Иқтисодиёт ва молия вазирлигига 
2024 йилда республика бюджетидан 
91,9 триллион сўм маблағ ажратил-
ган бўлса, шундан вазирлик харажат-
лари таркибида 18,1 триллион сўм 

 кейинчалик қайта тақсимланадиган ай-
рим маблағлар назарда тутилган. Ушбу 
қайта тақсимланадиган маблағ қатори-
да “Ташаббусли бюджет” жараёнида қў-
шимча тарзда ғолиб бўлган лойиҳалар-
ни молиялаштириш учун 2,1 триллион 
сўм ажратилиши белгиланган.

Ташаббусли бюджетлаштириш жа-
раёнини янада такомиллаштириш, 
жойларда кузатилаётган айрим камчи-
ликларни бартараф этиш мақсадида 
амалдаги тартибга тегишли ўзгарти-
риш ва қўшимчалар киритиш орқали 
овоз беришда фуқароларни идентифи-
кация қилиш механизмини жорий этиш 
таклиф қилинмоқда.

Маълумот учун қуйидаги рақамлар-
ни яна бир карра ёдга олиш фойдадан 
холи бўлмайди. Мамлакатимиз аҳоли-
си 36 миллиондан ортиқ бўлиб, шундан  
20 миллиондан кўпроғи овоз бериш ҳу-
қуқига эга. “Ташаббусли бюджет”нинг 
жорий йил биринчи мавсумидаги овоз 
беришда 16 миллион 129 минг 764 фу-
қаро иштирок этган. Бу юртимиз аҳоли-
сининг қарийб 45 фоизи қатнашганидан 
далолат беради. Иккинчи мавсумда 
эса ташаббусларни қўллаб-қувватлаб  
18 миллион 115 минг 86 та овоз берил-
ган. Демак, бу юртимиз аҳолисининг эл-
лик фоизи қатнашганини кўрсатади.

Агар таққослайдиган бўлсак, 2021 
йилда ўтказилган овоз бериш жараё-
нида 1,1 миллион фуқаро қатнашган 
ва 2022 йилнинг дастлабки мавсуми-
да улар сони 6,7 миллиондан зиёдроқ 
бўлган эди.

Бу кўрсаткичлар аҳолининг “Ташаб-
бусли бюджет”дан жой олган лойиҳа-
ларга дахлдорлиги, жараённинг холис 
ва ошкора ўтишига, ғолиб чиққан так-
лифларнинг қисқа фурсатда амалга 
ошишига ишончини яққол намоён этиб 
турибди.

Таҳлилчиларнинг фикрича, сўнгги 
30 йил ичида мамлакатимизда аҳоли-
ни бунчалик даражада қамраб олган 
ижтимоий воқелик кузатилмаган.

Абдурауф ҚОРЖОВОВ 
шарҳи.

Халқаро эътироф

ЮНЕСКО БОШ КОНФЕРЕНЦИЯСИНИНГ 43-СЕССИЯСИ САМАР¯АНДДА ªТКАЗИЛИШИ 
Ўзбекистон ва Марказий Осиё минтақаси нуфузини  

жаҳон миқёсида тарғиб қилишга хизмат қилади

Самарқанднинг ушбу жаҳон миқё-
сидаги тадбирни ўтказиш манзили си-
фатида танланиши мамлакатимизнинг 
маданият, фан ва таълим соҳасидаги 
ютуқлари ҳамда бой тарихий ва мада-
ний меросининг юксак эътирофи бўлди.

Ўзбекистон Президенти Шавкат 
Мирзиёев барча хорижий дўстлари-

миз ва шерикларимизга ЮНЕСКО 
Бош конференциясининг 43-сессия-
сини 2025 йилда қадим Самарқандда 
ўтказиш тўғрисидаги тарихий қарорни 
қўллаб-қувватлагани учун миннатдор-
лик билдирди.

“Дунё” АА мухбири ЮНЕСКО Бош 
конференцияси 42-сессияси ишти-
рокчиларининг айримлари билан суҳ-
батлашди.

— АЙСЕСКОнинг ЮНЕСКО ҳузу-
ридаги доимий кузатувчилар миссия-
си номидан Ўзбекистонни Самарқанд 
шаҳри 2025 йилда ЮНЕСКО Бош 
конференциясининг 43-сессияси ўтка-

— Ўзбекистонни ушбу муваффақият билан 
табриклайман. ЮНЕСКО кўп йиллар давомида 
Париждаги штаб-квартирасидан ташқарида Бош 
конференция сессиясини ўтказмаган эди.

Ўйлайманки, бу нафақат Ўзбекистонга, балки 
яқин атрофдаги барча давлатлар — Қозоғистон, 
Қирғизистон, Тожикистон, Туркманистон ва бутун 
Марказий Осиё мамлакатларига катта туртки бе-
ради. Бу маданий-гуманитар, илмий-техникавий 
соҳаларни ривожлантириш учун илҳомлантирув-
чи салоҳият ҳамдир. Энди барча йўллар Самар-
қандга элтади.

— ЮНЕСКО Бош конференцияси-
нинг навбатдаги йиғилишини Самар-
қанд шаҳрида ўтказиш тўғрисидаги 
қарорини олқишлайман. Ўзбекистон 
катта давлат. ЮНЕСКО дунёга очиқ 
ташкилотдир. 2022 йил декабрь ойида 
ЮНЕСКО томонидан таълим бўйича 
халқаро конференция ташкил этил-
ганида Самарқандга ташриф буюриш 
имкониятига эга бўлган эдим. Фахрий 
меҳмон сифатида менинг юртим Габон 
таклиф қилинди. ЮНЕСКО Бош кон-
ференциясининг навбатдаги сессияси 

— Ўзбекистон, унинг халқи ва ҳуку-
матини ушбу муҳим воқеа билан чин 
қалбимдан табриклайман. Ташкилот-
нинг барча давлатлари ва аъзолари 
Ўзбекистоннинг Бош конференциянинг 

Сомия ЖАКТА, 
Таълим, фан ва маданият 
масалалари бўйича Ислом 
ташкилоти (АЙСЕСКО)нинг 
ЮНЕСКО ҳузуридаги 
доимий кузатувчилар 
миссиясининг алоқа 
бўйича офицери:

Содиқ ШЕР-НИЁЗ, 
Қирғизистоннинг ЮНЕСКО 
ҳузуридаги доимий вакили, элчи:

Рэйчел Анник Огула АКИКО, 
Габоннинг ЮНЕСКО 
ҳузуридаги доимий вакили, 
элчи:

Адам Аль МУЛЛА, 
Кувайтнинг ЮНЕСКО ҳузуридаги доимий вакили, элчи:

Симона-Мирела МИКУЛЕСКУ, 
Руминиянинг ЮНЕСКО 
ҳузуридаги доимий вакили, 
Бош конференциянинг 
42-сессияси раиси, элчи:

ЯНГИ ЛОЙИ²АЛАРГА ЙªЛ ОЧАДИ

ушбу гўзал шаҳарда бўлиб ўтиши му-
носабати билан Самарқандга иккинчи 
марта боришимдан жуда хурсандман.

43-сессиясини 2025 йилда Самарқанд 
шаҳрида ўтказиш тўғрисидаги такли-
фини қўллаб-қувватлади. Маълумки, 
40 йил давомида Бош конференция-
нинг бирорта ҳам сессияси Париждан 
ташқарида ўтказилмаган. Самарқанд — 
дунёнинг ажойиб шаҳри. Шубҳасиз, бу 
Ўзбекистоннинг таълим, маданият, ёш-
лар сиёсати, яъни ЮНЕСКО ваколатига 
кирган соҳалардаги ютуқларини намойиш 
этиш имконини берадиган улкан тадбир 
бўлади. Мазкур анжуман Ўзбекистон ва 
бутун Марказий Осиё минтақаси нуфузи-
ни жаҳон миқёсида тарғиб қилишга хиз-
мат қилади.

ЮНЕСКОга аъзо давлатлар жуда тўғ-
ри қарорга келганидан хурсандмиз. Бош 
конференциянинг барча иштирокчилари 
юртингиз гўзаллиги ва халқингиз меҳ-
мондўстлигидан баҳраманд бўлиш учун 
Ўзбекистонга боришни интиқлик билан 
кутади.

зиладиган манзил этиб эълон қилин-
гани билан самимий табриклайман. 
Шу кунларда Парижда бўлиб ўтаётган 
ЮНЕСКО Бош конференциясининг 
42-сессиясида мамлакатингиз де-
легацияси ташкилотнинг навбатдаги 
сессиясини Самарқандда ўтказиш тўғ-
рисидаги Ўзбекистон таклифини ил-
гари суриш борасида катта ишларни 
амалга оширди. Натижада 2025 йилда 
ЮНЕСКОнинг навбатдаги сессияси 
Ўзбекистонда ўтказилади. 

Бошланиши 1-бетда

— Ўзбекистон халқи ва ҳукуматини ушбу тарихий 
муваффақият билан табриклашдан мамнунман. 
ЮНЕСКО Бош конференциясининг 42-сессияси-
га раислигим давомида ушбу муҳим қарор қабул 
қилинганидан жуда хурсандман. Шарқий европа-
лик, руминиялик сифатида мен ушбу минтақанинг 
меҳмондўстлигини бутун дунёга кўрсатишимиздан 
фахрланаман. 

Айниқса, Ўзбекистон делегациясининг таж-
рибаси, ушбу муҳим қарорга олиб келган бутун жараён мени ҳайратга солди. Улар кечаю 
кундуз ишлади, дипломатлардек, мен ушбу жараённинг қандай оғир кечганини биламан. 
Мен уларни чин юракдан табриклайман. Бу муваффақият глобал аҳамиятга эга. Ўзбекистон 
дипломатияси шунчаки ажойиб. Сизда Ўзбекистон нақадар гўзал юрт эканини бутун дунёга 
кўрсатиш учун ажойиб имконият бор.

— Фурсатдан фойдаланиб, Венесуэла Боливар 
Республикаси номидан Ўзбекистон ҳукумати ва 
халқини ушбу фавқулодда ғалаба билан табрик-
лайман. Бу воқеа бутун кўп қутбли дунё учун ҳа-
қиқат онлари бўлиб, барча одамлар тенг ҳуқуқли 
эканлигини исботлади. 

Самарқандда кўришгунча! Ўзбекистонни ушбу 
ғалаба билан табриклаймиз! Менинг мамлакатим 
Венесуэла сиз билан!

“Дунё” АА
            Париж

Родульфо Ҳумберто 
Перес ЭРНАНДЕС, 
Венесуэланинг ЮНЕСКО 
ҳузуридаги доимий вакили, элчи:

ЮНЕСКОга аъзо давлатлар жуда тўғри қарорга 
келганидан хурсандмиз. Бош конференциянинг барча 
иштирокчилари юртингиз гўзаллиги ва халқингиз 
меҳмондўстлигидан баҳраманд бўлиш учун Ўзбекистонга 
боришни интиқлик билан кутади.

Гап шу ҳақда борганида айтиш жоиз-
ки, бугун тилимиз “ҳаётдаги ўзгариш-
лар” деган жумлага ўрганди, нимаики 
ўзгаришдан кўзимиз қувонса, янги исло-
ҳотлар самараси, деяпмиз. Бу, албатта, 
қувонарли ҳол. Чиндан ҳам мамлакати-
мизда одамлар ҳаёти, тушунчалари кат-
та эврилишларга юз тутди. Шаҳарлардан 
тортиб, чекка қишлоғу овулларгача ўзга-
ришлар шукуҳи кириб борди. Одамлар 
билан суҳбатлашсангиз, уларнинг акса-
ри “Бўларкан-ку!” дея фахрланадиган, 
кўнгли ғурурга тўладиган бўлди. Янги 
Ўзбекистон мақоми нафақат Марказий 
Осиёда, балки жаҳон мамлакатлари 
орасида ҳам юксалиб бораётганини бу-
гун ҳар биримиз кўриб, қалбан ҳис этиб 
турибмиз. Халқаро минбарлардан туриб 
ўзбек тилида янграётган нутқлар бунинг 
яққол мисоли, десак муболаға бўлмайди. 

Тан олиш керак, юртимиз мустақиллик-
ка эришгач, энг азиз неъмат — озодлик 
ҳиссини туйдик. “Миллий ўзлик” тушунча-
сига эга бўлдик. Бироқ йиллар давомида 
жамиятдаги айрим муаммолар, одамлар 
дуч келаётган қийинчиликлар туфайли 
тушкунлик кайфияти кучайиб борди.

Президентимиз Шавкат Мирзиёев бу 
муаммоларга тезлик билан барҳам бериш 
учун ҳар бир соҳа, ҳар бир йўналишда янги 
ташаббусларни илгари сурди, ўзи бош бў-
либ, уларни амалга ошириш учун кенг кў-
ламда саъй-ҳаракатларни бошлади. Янги 
Ўзбекистон ислоҳотларининг бош мақсади 
халқни фаровон, рози қилиш орқали мам-
лакат тараққиётига эришиш бўлди.  

Бу билан параллел равишда жаҳонга 
чиқиш йўллари очила бошлади. Марка-
зий Осиёдаги чорак асрлик мураккаб 
вазиятга саноқли кунларда ечим топил-
ди. Кўп йиллик “муз” эриди, совуқчилик 
барҳам топди. Атрофдагилар билан му-
носабатнинг яхшиланиши нафақат ўз-
бекистонликлар, балки Марказий Осиё 
давлатларида яшаётган қардошлари-
мизда ҳам умид учқунларини уйғотди.

Қўшни давлатлар билан чегаралари-
миз очилишини бир эсланг: ота-она ва 
фарзанд бир-бирининг дийдорига етди, 
жон-жигарлар қалбидаги соғинч ҳовури 
босилди, қариндош-уруғлик ришталари 
қайтадан боғланди. Қувончдан кўзларда 
ёш ҳалқаланди. Яқинлари уйида мароси-
му маърака бўлса, овози эшитиладиган 
жойда туриб ҳам ета олмаган қанчадан-
қанча қардошлар, жон-жигарлар ҳаётида 
бу катта ҳодиса эди. Қувонарлиси, фуқа-
ролиги йўқ минглаб ватандошларимиз 
Ўзбекистон фуқаросига айланди.

Шунингдек, илк бор таълим ташкилот-
ларида алоҳида таълим эҳтиёжларига эга 
бўлган болалар учун инклюзив таълим ва 
тарбия таъминланиши мустаҳкамланди. 
Хусусан, ота-оналар ва уларнинг ўрни-
ни босувчи шахслар ўз фарзандларини 
вояга етгунга қадар боқиши, тарбияси, 
таълим олиши, соғлом, тўлақонли ва 
ҳар томонлама камол топиши хусусида 
ғамхўрлик қилишга мажбурлиги белгилаб 
қўйилди. 

Бош қонунимизда давлат ва жамият 
етим, ота-онаси васийлигидан маҳрум бўл-
ган болаларни боқиш, тарбиялаш, уларнинг 
таълим олиши, соғлом, тўлақонли ва ҳар то-
монлама камол топишини таъминлаши ҳам 
акс этган. Бола ҳуқуқлари, эркинликлари ва 
қонуний манфаатларини таъминлаш ҳамда 
ҳимоя қилиш, жисмоний, ақлий ва маданий 
жиҳатдан тўлақонли ривожланиши учун 
энг яхши шароитларни яратиш давлатнинг 
мажбурияти экани алоҳида белгиланган.

Болаларга ғамхўрлик қилиш, доимо 
қўллаб-қувватлаш, ҳуқуқларини ҳимоя 
қилишга давлат сиёсати даражасида кат-
та эътибор қаратилаётгани бежиз эмас. 
Чунки юртимизда болалар ҳаётимиз 

Карим НОРМАТОВ, 
тарих фанлари доктори, 
профессор

Бир неча йиллар илгари Ўзбекистон 
ўзининг минтақадаги етакчилик ўрнини 
бутунлай йўқотиб, яккаланиб қолганди. 
Натижада халқимиз, айниқса, ёшлар ўз 
келажагини чет элда яшаш, ишлаш ва 
ўқишда кўра бошлади. Очиқроқ айтилса, 
жамият ва давлатга бўлган ишонч бир оз 
йўқолди. 

Янги давр ислоҳотлари халққа ён 
босиш ва ишончни қайтаришга эришди. 
Давлат ва халқ ўртасидаги бўшлиқни йў-
қотишга бел боғланди. Зеро, ишончнинг 
тикланиши мамлакатдаги барқарорлик 
ва бирдамлик асосидир.

Ҳозир ҳам яхши эслаймиз,  Шавкат 
Мирзиёев раислигида 2017 йил 14 ян-

варь куни Вазирлар Маҳкамасининг 
мамлакатимизни 2016 йилдаги ижти-
моий-иқтисодий ривожлантириш якун-
ларини ҳар томонлама таҳлил қилиш 
ҳамда республика ҳукуматининг 2017 
йил учун иқтисодий ва ижтимоий дас-
тури энг муҳим йўналишлари ва усту-
вор вазифаларини белгилашга бағиш-
ланган кенгайтирилган мажлиси бўлиб 
ўтди. Шу мажлисда Президентимиз 
“Мажлис иштирокчиларини огоҳ-
лантириб айтмоқчиман: “ғалаба ра-
портлари” ва қилинган ишга доир 
ҳисоботларга берилмасдан, асосий 
диққат-эътиборни мавжуд камчилик-
лар ва уларнинг илдизларини пухта 
таҳлил қилишга қаратиш зарур”, дея 
таъкидлади. Шунингдек, ҳукумат дара-
жасида ечиладиган аниқ таклифлар ва 
муаммоли масалаларга эътибор бери-
ши шартлиги айтилди. Танқидий таҳ-
лил, қатъий тартиб-интизом ва шахсий 
жавобгарлик ҳар бир раҳбар фаолияти-
нинг кундалик қоидаси бўлиши керак-
лиги таъкидланди.

Шу кундан эътиборан, “халқ билан 
мулоқот” тушунчаси пайдо бўлди. Му-
ҳими, фуқаролар билан очиқ мулоқотни 
йўлга қўйишнинг янги самарали усул ва 
механизмларини татбиқ қилиш, жумла-
дан, барча даражадаги ҳокимлар, проку-
ратура ва ички ишлар органлари раҳбар-
ларининг аҳоли олдида ҳисобот бериш 
тизимини жорий этиш, албатта, зарурат-
га айланди. 
“Бош мақсад — фуқароларнинг қо-

нуний мурожаатларини қисқа муддат-
да синчиклаб кўриб чиқишни ва ҳал 
этишни таъминлашдир. Бу борада 
рақамлар ва силлиқ ҳисоботларнинг 
орқасидан қувиб, навбатдаги кампа-
ниябозликни уюштириш керак эмас. 
Буни халқ ҳеч қачон кечирмайди!”, 
деди давлатимиз раҳбари. Бу чақириқ 
тараққиётимизнинг илк янги даври тамал 
тошини қўйди. 

2022 йил 20 декабрь куни Президен-
тимизнинг Олий Мажлис ва Ўзбекистон 
халқига Мурожаатномаси асос-негизи 
жамият ва давлат тараққиётининг муҳим 

соҳаларига бағишланиб, бу борада ҳал 
қилувчи амалдорлар, вазирлар — эл хиз-
маткорлари эканига урғу берилди.

Шу ўринда Мурожаатномадан айрим 
фикрларни келтирамиз: “Олдинлари 
эътибордан четда қолиб, “йўқ бўлиб 
кетиш” арафасида бўлган соҳаларни 
“оёққа турғизиш” учун олти йил да-
вомида янги вазирлик ва идораларни 
ташкил қилишга тўғри келди. Шундай 
қилишга мажбур эдик, акс ҳолда, ҳо-
зирги ютуқларимиз бўлмас эди.

Мактабгача таълим, уй-жой ком-
мунал, “маҳаллабай” ишлаш, инвес-
тиция, давлат хизматлари, давлат-
хусусий шериклик соҳаларида катта 
натижаларга эришдик. Хусусий сектор 
ва тадбиркорликнинг ривожланиши 
ортга қайтмас жараёнга айланди. Аҳо-
лимизнинг фаоллиги, замонавий тех-
нология ва касб-ҳунарларга интилиши 
ошиб бормоқда. Иқтисодиётимизда 
кундан-кунга янги-янги йўналиш ва 
соҳалар яратилмоқда.

Бу борада хусусий ташаббусларни 
янада кенгайтириш, уларга янги ис-
тиқболларни очиш мақсадида энди 
“қўл бошқаруви”дан — аниқ натижа-
га ишлайдиган тизимли бошқарувга 
ўтиш вақти келди”.

ХХI асрга ўнлаб таъриф бериш мум-
кин. Асрнинг биз учун эндиликдаги таъ-
рифи янги Ўзбекистонни барпо этиш, 
дунё ҳамжамиятида мамлакатимизнинг 
ўта ривожланган давлатга айланиши, жа-
ҳон майдонида Ўзбекистон йўли, унинг ўз 
харитаси — қўшни ва бошқа давлатларга 
ибрат-намуна, ташаббускор, мўъжиза-
кор ойдин йўли бўлиши билан белгилан-
моқда. Бу чинакам тараққиётимизнинг 
янги тарихий даври бўлажак.

Шу ўринда яна бир мулоҳаза. Инсо-
ният пайдо бўлибдики, энг аввало, ин-
сонга, унинг капитали ва ақл-заковатига 
ниҳоятда катта эътибор беради. Шунинг 
учун ҳам жуда кўп фазилатлар ва зийнат-
лар инсонни безаган. 

Инсон капитали, омили, концепцияси 
ҳар қандай миллий тараққиётни, унинг ўн-

лаб тамойилларини белгилаб берадиган 
“олтин сандиқ”қа ўхшайди. У истиқболни, 
келажак стратегиясини таъминлайдиган 
ақлнома, илм-фан, таълим-тарбия, соғ-
лиқни сақлаш, ҳуқуқ-тартибот мажмуи, 
тартиб-интизом асос-негизидир.

Асл мақсадимиз янги Ўзбекистонни 
барпо этиш экан, бу йўлда катта масъу-
лият вазирлар ва мансабдорлар зимма-
сига ҳам тушади. Дарвоқе, қайси жабҳа, 
соҳа ва йўналишларга назар ташламанг, 
вазирлик ёки бирор ҳокимликдан келиб 
чиқасиз: оғир, ўрта, енгил саноат — ва-
зирлик, гуманитар соҳалар — вазирлик, 
маданий соҳалар — вазирлик, қишлоқ 
хўжалиги — вазирлик, ташқи, ички, сиё-
сий-ҳуқуқий соҳалар — вазирлик...

Ўйлайманки, кадрлар, раҳбар кадр-
лар — бу бутун бир армия, қўшин тусини 
олади. Улар тайёрланади, қайта тайёр-
ланади ва кичик жамоа, муассаса, корхо-
надан тортиб, масъул идораларга бориб 
етади.

Мавзуни кенг олдик. Вазирлар ва 
 вазирлик. Бу янги Ўзбекистонни барпо 
қилишнинг муҳим бўғинидир. Шу боис, 
 Президентимиз “Ҳар бир вазирнинг сиё-
сий мақоми — Президент, парламент 
ва жамоатчилик олдидаги масъулияти 
оширилади. Бунга мос равишда жа-
вобгарлиги ҳам кучайтирилади. Уларга 
аҳоли муаммоларини ҳал қилиш учун 
етарли ваколат ва маблағ берилади. 
Биз коррупция ҳақида кўп гапирамиз, 
лекин вазирлик тизимида коррупцияга 
йўл қўйилса, нима учун вазир жавоб 
бермаслиги керак? Энди сўров бошқа-
ча бўлади. Вазир ўзи раҳбарлик қилаёт-
ган соҳага ажратилган маблағларни са-
марали ва мақсадли ишлатиш бўйича 
биринчи бўлиб ўзи жавоб беради”, дея 

вазирлар, раҳбар кадрларга катта имко-
ният ва мустақиллик берди.

Эндиликда ҳукумат қарорлари, ло-
йиҳалари, мамлакатимиз ҳаётига оид 
муҳим ижтимоий-иқтисодий масалалар 
бевосита вазирлар иштирокида ҳал 
этилмоқда.

Вазир йил бошида жамоатчилик олди-
да соҳалардаги режа ҳамда йил якунида 
эса унинг натижаси бўйича ҳисобот бера-
ди. Бу жуда тўғри. Кўп ваколатлар Олий 
Мажлисга ўтказилиб, бўлажак вазирни 
тайинлашда депутатлар фаол иштирок 
этади. Муҳокамадан кейин халқ вакилла-
ри вазирларга қайси йўналишда ёки ҳу-
дудда иш яхши кетмаётганини кўрсатади, 
камчиликлар бўйича жойига чиқиб, аҳоли 
фикрини ўрганиб, масалага биргаликда 
ечим топишида ёрдам беради. 

Бугунги ислоҳотлар халқимизнинг са-
мимий меҳри ва юксак ишончи депутат ва 
сенаторлар, вазир ва ҳокимлар, давлат 
ва нодавлат ташкилотлари раҳбарлари-
дан белимизни янада маҳкам боғлаб, ав-
валгидан икки-уч карра кўпроқ ғайрат ва 
шижоат билан ишлашни талаб этмоқда. 
Кечаги натижа, кечаги қараш ва мезон-
лар — тарих. Улар энди бизни қониқтир-
маслиги табиий. Янги Ўзбекистон даври 
учун янги ғоя ва ташаббуслар керак, янги 
натижалар зарур. Бу эса жамиятимиз, 
давлатимиз ривожланишининг миллий 
мафкурасини белгилаб бериб, вазирлик 
ва вазирлар учун ўта муҳим ҳисобланади.

Президентимиз таъбири билан айт-
ганда, “Ҳар бир кун — бу имконият, ҳар 
бир кун — бу келажак пойдевори”. Бу 
эса бугундан, ҳозирдан бошлаб ҳаётимиз 
қоидасига, ҳар қайси раҳбарнинг, барча 
халқ ноиблари, вазир ва ҳокимларнинг 
кундалик дастурига айланиши шарт.

Бошланиши 1-бетда

БОЛАЛАРГА ¡АМХªРЛИК ВА ЭЪТИБОР
МИЛЛИЙ ТАРАҚҚИЁТИМИЗ КЕЛАЖАГИ КАФОЛАТИДИР

Шуҳрат БАФОЕВ,
Олий Мажлис Қонунчилик 
палатасининг
Демократик институтлар, 
нодавлат ташкилотлар ва 
фуқароларнинг ўзини 
ўзи бошқариш органлари 
қўмитаси раиси

 давомчилари, келажак ворислари сифа-
тида қадрланади, мамлакатнинг бебаҳо 
хазинаси ҳисобланади. Агар болаларнинг 
таълим олиши, касб-ҳунар эгаллаши ва ор-
зу-интилишларини рўёбга чиқаришга зарур 
шароит яратилса, уларда олдинга интилиш, 
ҳаракат бўлади. Конституциямизда ўз ифо-
дасини топган ушбу янгиликлар фарзандла-
римизнинг ҳар жиҳатдан соғлом, ҳур фикр-
ли авлод сифатида камолга етишига хизмат 
қилади.

Ўзбекистонда бола ҳуқуқларини ҳимоя 
қилишга қаратилган халқаро ҳужжатлар-
ни ва шу асосда қабул қилинган қонунлар 
ижросини таъминлашда босқичма-босқич, 
тизимли ишлар амалга ошириб келинмоқ-
да. Таҳлиллар кўрсатмоқдаки, 2017 йилдан 
бошлаб давлатнинг бу борадаги фаолияти 
тубдан ўзгарди. Энди ислоҳотлар “Инсон 
манфаати ҳамма нарсадан устун” тамойи-
лини амалда рўёбга чиқаришга қаратилди. 

Хусусан, болалар ҳуқуқлари, эркинлик-
лари ва қонуний манфаатларини ишонч-

ли ҳимоя қилишни таъминлаш мақсадида 
Олий Мажлиснинг Инсон ҳуқуқлари бўйича 
вакили (омбудсман) ўринбосари — Бола ҳу-
қуқлари бўйича вакил лавозими тугатилиб, 
Олий Мажлиснинг Бола ҳуқуқлари бўйича 
вакили (Болалар омбудсмани) институти 
алоҳида таъсис этилди. Бола ҳуқуқлари 
бўйича вакилга, шунингдек, болаларнинг 
ота-она қарамоғидан маҳрум бўлишининг 
олдини олиш, давлат органлари ва бошқа 
ташкилотлар, ихтисослаштирилган ўқув-
тарбия муассасалари ва тарбия колония-
лари фаолиятида бола ҳуқуқларига риоя 

этилишини мониторинг қилиш ваколати 
берилди. 

Бугун ҳаётимизда болаларнинг ҳақ-ҳу-
қуқлари бузилиши билан боғлиқ муаммо-
ли ҳолатлар учраб туради. Баъзида ҳатто 

болаларнинг ўз яқинлари ҳам уларнинг 
манфаатига зид хатти-ҳаракат қилиши, бо-
лалар ўз яқинлари томонидан зўравонлик-
ка учраши ҳам мумкин. Шундай вазиятда 
бола ўз ҳуқуқлари ва қонуний манфаатлари 
ҳимоя қилинишини сўраб васийлик ва ҳо-
мийлик органига, шунингдек, бошқа давлат 
органларига мустақил равишда мурожаат 
қилишга ҳақли экани белгилаб қўйилган. 
Бунда мурожаат бола тўлиқ муомала лаё-
қатига эга бўлмагани сабабли кўриб чиқил-
масдан қолдирилишига йўл қўйилмайди.  

Бундан ташқари, қонунларимизда оила-

да ҳар қандай масала ҳал қилинаётганда 
бола ўз фикрини ифода этишга, ҳар қандай 
суд муҳокамаси ёки маъмурий муҳокама 
жараёнида сўзлашга ҳақли экани белгилан-
ган. Бунда қарор қабул қилишга  ваколатли 

бўлган органлар ва мансабдор шахслар бо-
ланинг манфаатларига тааллуқли масала-
ларни ҳал қилишда унинг фикрини, ёшидан 
қатъи назар, кўриб чиқиши ҳамда боланинг 
энг устун манфаатларидан келиб чиққан 
ҳолда қарорлар қабул қилиши шарт.

Жорий йил апрель ойида “Хотин-қиз-
лар ва болалар ҳуқуқлари, эркинликлари 
ҳамда қонуний манфаатларини ишончли 
ҳимоя қилиш тизими янада такомиллашти-
рилиши муносабати билан Ўзбекистон Рес-
публикасининг айрим қонун ҳужжатларига 
ўзгартиш ва қўшимчалар киритиш тўғри-
сида”ги қонун қабул қилиниб, боланинг ҳу-
қуқ ва эркинликлари янада кучайтирилди. 
Мазкур қонун хотин-қизлар ва болалар ҳу-
қуқлари, эркинликлари, қонуний манфаат-
ларини тазйиқ ва зўравонликдан ишончли 
ҳимоя қилишнинг институционал ҳамда 
ҳуқуқий асосларини тубдан такомиллашти-
ришга, болалар орасида назоратсизлик ва 
улар томонидан ҳуқуқбузарликлар содир 
этилишининг олдини олишга, ногиронлиги 
бўлган ҳамда ота-она қарамоғидан маҳрум 
бўлган болаларни давлат томонидан қўл-
лаб-қувватлашга қаратилгани билан аҳа-
миятлидир.

Янги таҳрирдаги Конституциямизни 
сўзсиз ва тўлиқ амалга ошириш, унда мус-
таҳкамланган устувор тамойилларни янги 
Ўзбекистон улуғвор ғоясига ҳамоҳанг тарз-
да рўёбга чиқариш, давлат органлари фао-
лиятини янгича конституциявий-ҳуқуқий 
шароитларда йўлга қўйиш, фуқаролар ўз 
ҳаётида халқ Конституцияси руҳини яққол 
ҳис этиб туришини таъминлаш мақсадида 
2023 йил 8 май куни Президентимизнинг 
“Янги таҳрирдаги Ўзбекистон Республика-
си Конституциясини амалга ошириш бў-
йича биринчи навбатдаги чора-тадбирлар 
тўғрисида”ги фармони қабул қилинди.

Унда Олий Мажлис палаталарига бола 
ҳуқуқлари, эркинликлари ва қонуний ман-
фаатларини таъминлаш ҳамда ҳимоя 
қилиш, боланинг жисмоний, ақлий ва ма-
даний жиҳатдан тўлиқ ривожланиши учун 
муносиб шарт-шароит яратиш мақсадида 
“Ўзбекистон Республикаси Олий Мажли-
сининг Бола ҳуқуқлари бўйича вакили тўғ-
рисида”ги қонун лойиҳасини қабул қилиш 
тавсия этилган. Шу муносабат билан Олий 
Мажлис Қонунчилик палатасининг бир гу-
руҳ депутатлари томонидан қонунчилик 
ташаббуси ҳуқуқи асосида “Бола ҳуқуқлари 
бўйича вакил (Болалар омбудсмани) тўғри-
сида”ги қонун лойиҳаси Қонунчилик пала-
тасига киритилиб, депутатлар томонидан 
биринчи ўқишда концептуал маъқулланди.

Мазкур қонун лойиҳасида Бола ҳуқуқ-
лари бўйича вакилнинг мақоми, унинг ҳу-
қуқлари, мажбуриятлари, вазифалари ва 
ваколатлари, давлат органлари, жумладан, 
ҳуқуқни муҳофаза қилувчи органлар, фуқа-
ролик жамияти институтлари билан ўзаро 
муносабатлари белгиланмоқда. Бола ҳуқуқ-
лари бўйича вакилга давлат органлари ва 
барча мансабдор шахслар томонидан бола 
ҳуқуқлари ҳамда эркинликлари тўғрисидаги 
қонунчиликка риоя этилиши устидан парла-
мент назоратини таъминлаш ваколатлари 
ва Бола ҳуқуқлари бўйича вакил ўз вако-
латларини мустақил, давлат органлари ва 
мансабдор шахсларга тобе бўлмаган тарзда 
амалга ошириши кўзда тутилган. 

Ҳозирги кунда Қонунчилик палатасининг 
Демократик институтлар, нодавлат ташки-
лотлар ва фуқароларнинг ўзини ўзи бошқа-
риш органлари қўмитаси томонидан мазкур 
қонун лойиҳаси иккинчи ўқишга тайёрлан-
моқда. Ишончимиз комилки, бу қонуннинг 
қабул қилиниши натижасида Ўзбекистонда 
бола ҳуқуқ ва эркинликлари ҳамда қонуний 
манфаатларини ҳимоя қилишнинг кафо-
латлари кучаяди. Бола ҳуқуқлари бўйича 
вакил, унга қонун билан берилган ваколат 
доирасида боланинг конституциявий ҳуқуқ-
ларини рўёбга чиқаришга ва уларни амал-
да таъминлашга масъул бўлган тегишли 
ташкилотларнинг фаолияти устидан са-
марали парламент назоратини ўрнатишга 
хизмат қилади.

Бошланиши 1-бетда

Нуқтаи назар

БАРЧА АМАЛДОРЛАР — 
ХАЛ£ ХИЗМАТКОРЛАРИ

Бошланиши 1-бетда

— Жорий йилда Амударё тумани 
бўйича жами узунлиги 21,8 километр 
бўлган ички хўжалик каналларини 
бетонлаш режалаштирилган. Шун-
дан келиб чиқиб, айни пайтда туман-
даги “Гўжа ёп” ички хўжалик канали-
ни бетонлаш ишлари “Amudaryotex” 
қўшма корхонаси ҳисобидан амалга 
оширилмоқда, — дейди Қорақалпо-
ғистон Республикаси сув хўжалиги 
вазири Бахтияр Жузбаев. — Бунинг 
натижасида йил давомида жами  
8,4 миллион куб метр сув иқтисод 
қилинади.

“Гўжа ёп” ички хўжалик каналининг 
умумий узунлиги 3,5 километр бўлиб, 
сув ўтказиш қобилияти дақиқасига 1 куб 
метрни ташкил қилади ҳамда 3 та фер-
мер хўжалиги, 70 та аҳоли хонадонлари 
ушбу хўжалик каналидан фойдаланиб 
келади. Шунингдек, мазкур ички хўжалик 

— Одатда ҳақиқий қиш серқуёш Ўзбекисто-
нимизда 15 декабрдан бошланади ва 15 мартга 
қадар, яъни 90 кун давом этади.  Қишлоқ хў-
жалигида тўқсонбости усулида турли экинлар 
экиб, парваришлаш тавсия қилинади. Демак, 
баҳор киргунига қадар ерга қадалган уруғ 90 
кун тупроқ остида туради ва эрта баҳорда кун 
исиши билан дарров униб чиқади. Бунинг учун 
такрорий экинлардан бўшаган далалар обдан 
шудгорланиши шарт. Шундагина тўқсонбости 
экин уруғи ерга ўрнашади, — дейди қишлоқ 
хўжалиги фанлари бўйича фалсафа доктори,  
профессор  Сардор Авазов. — Қолаверса, уруғ 
етарли чуқурликка тушсагина, қишки қаттиқ аёз 
таъсиридан омон қолади. Сабзавот уруғи экил-
ган эгатлар устидан чириган маҳаллий ўғитлар, 
дарахт қипиқлари ташланса ёки шаффоф плён-
ка билан қопланса, уруғлар ёғин, ҳаводаги нам-
лик таъсирида аста-секин бўртади ва совуққа 
чиниқади. Совуққа чидамли сабзавот ва кўкат-
лар уруғлари кеч кузда, яъни декабрь ойининг 
биринчи ўн кунлигида ерга сепилади. Нўхат 8, 
картошка 10-15 сантиметр чуқурликда экилиши 
лозим. Сабзи, шолғом, турп, лавлаги ва бошқа 
илдизмевалилар уруғи юзасини 4-5 сантиметр 
қалинликда тупроқ билан кўмиш ва устига ор-
ганик қолдиқлар сепиб қўйиш яхши самара бе-
ради. Бу муддатда сепилган сабзавот уруғлари 
қишки ёғингарчиликлар натижасида тупроқдаги 
намликка тўйинади ва кўкламда барвақт, бегона 
ўтлар уруғидан олдин ер нами билан униб чиқа 
бошлайди. Тўқсонбости қилиб сепиладиган 
сабзавот уруғлари сарфи одатдагидан 20 фоиз-
гача кўпроқ бўлиши керак.

Юртимиз иқлими деҳқончилик учун жуда қу-
лай. Айни кеч куз палласи бўлишига қарамай, 
деҳқону миришкорларимиз ерга уруғ қадаш би-
лан андармон. Бухоро вилоятида ҳам бу бора-
даги ишлар қамрови кенг. 

— Деҳқонларимиз кузнинг ҳар бир кунидан 
унумли фойдаланиб, тўқсонбости усулида ерга 
уруғ қадамоқда, — дейди Бухоро вилояти  ҳо-
кимлиги Қишлоқ хўжалиги бошқармаси бошлиғи 
Асқар Жаводов. — Шу пайтга қадар 18 минг 675 
гектар боғ ва токзор қатор ораларига турли экин-
лар экиб бўлинди. 

“Излаган имкон топади” ҳикмати бежиз ай-
тилмаган. Буни олис Қоракўл туманининг оддий 
одамлари ҳаёти мисолида янаям ёрқинроқ анг-
лаш мумкин. 

— Бозорларимизда нарх-наво барқарорлиги 
ҳамда қишлоқ хўжалиги маҳсулотларини даво-
мий етказиб беришда тўқсонбости усулида экин 
экишнинг аҳамияти ниҳоятда муҳим, — дейди 
Қоракўл тумани ҳокими Хуршид Тоҳиров.  — Шу 
боис, айни кунларда туманимиздаги мавжуд боғ 
ва токзорлар ораларига мазкур усулда экин экиш 
ишлари тизимли йўлга қўйилмоқда. Жорий йилги 
мавсумда 509 гектар боғ, 352 гектар токзор ораси-
га тўқсонбости экин экилиши кўзда тутилган. Йил 
якунига қадар жами 3 минг 734 гектарга сабзавот 
экинлари экишни мақсад қилганмиз.

 Бунинг учун обдан суғорилиб, ҳайдаб тайёр-
ланган экин майдонининг 60 гектари фермер 
хўжаликлари ҳиссасига тўғри келса, 2 минг 162 
гектари аҳоли хонадонлари улушидир. Шунинг-
дек, 1 минг 512 гектар экин майдони пахта ва 
ғалладан қисқартирилиб, аҳолининг эҳтиёжманд 
қисмига тарқатиб берилган ва айни кунда сабза-
вот-полиз маҳсулотлари етиштириш учун мўл-
жалланган жой ҳисобланади. 

Ҳар бир қарич ердан йил давомида бир неча 
маротаба ҳосил олиш даромад манбаигина бў-
либ қолмай, дастурхонларимиз тўкинлигини ҳам 
кафолатлайди. 

Гуличеҳра ДУРДИЕВА,
“Янги Ўзбекистон” мухбири

Деҳқон бошдаги дўппини ечиб, 
шохга илади-да, ариқдаги сувга юз-
қўлларини ювиб, белидаги белбо-
ғини ечиб, артинади. Ёшлар дала 
ўчоғида қайнатган қумғондаги чой-
дан бир пиёла ичаркан, бор чарчоғи 
унутилади. Иштаҳаси очилиб, тано-
вул қилган таомидан кўнгли яйрай-
ди. Тушлик тугагач, бир дам ҳордиқ 
чиқариш баҳонасида чойхўрлик 
бошланади. 

Ёз чилласида экилган уруғ ок-
тябрга келиб етилади. Ноябрда эса 
ҳосил йиғиштирилиб, сотиш бош-
лаб юборилади. Бу пайтда иш қиз-
ғин паллага киради. Айтишларича, 
шу кунларда эсабойликлар бозорга 
кунига 200 тонна сабзи-шолғом чи-
қармоқда.   

“Бир маҳалла — 
бир маҳсулот” 

Азалдан ер билан тиллашиб, 
омилкорлик ҳадисини олган эса-
бойликлар етиштирган маҳсулотлар 
бугун юртимизнинг деярли барча 
манзилларига етказиб берилади. Бу 
ернинг ёшу қариси сабзавотчилик-
да, айниқса, сабзи ва шолғом етиш-
тиришда моҳир. Шу сабаб ҳалол 
меҳнат ортидан рўзғор тебратиб, 
фаровон турмуш кечиришмоқда. 
Маҳалла, асосан, қишлоқ хўжалиги 
маҳсулотлари етиштиришга ихти-
сослашган. Илгари бўш ер бўлмага-
ни сабаб кўпчилик деҳқончилик қи-
лишга имкон тополмаган. Энди эса 
фермерлар билан шартнома тузи-
либ, ғалладан бўшаган майдонлар 
такрорий экин экиш учун аҳолига 
ажратиб берилмоқда.  

— Маҳалламиздаги 610 та хона-
донда 3610 киши яшайди, — дейди 
“Эсабой” маҳалла фуқаролар йи-
ғинидаги ҳоким ёрдамчиси  Икром 
Мардонов. — Ҳудуд одамларининг 
деярли 95 фоизи деҳқончилик билан 
машғул. Шунинг ортидан ҳар бир хо-
надон йилига ўртача етмиш-саксон 
миллион сўм даромад олади. “Бир 
маҳалла — бир маҳсулот” тамойи-
ли асосида такрорий экин экилади. 
2022-2023 йилларда бир миллиард 

Бугуннинг гапи

ШУНДАЙ ЭКАН, УНГА БЎЛГАН МУНОСАБАТНИ 
КЕСКИН ЎЗГАРТИРИШ ШАРТ  

КАМ МЕҲНАТ, МЎЛ ДАРОМАД МАНБАИ

каналидан 167 гектар ер майдони суғо-
рилади. Шундан 74 гектар пахта, 36 гек-
тар ғалла, 15 гектари томорқа майдонла-
рига тўғри келади.

Ҳақиқатан, кузатилаётган сув тан-
қислиги Амударёнинг энг қуйи қисмида 
жойлашган Оролбўйи минтақасига яна-
да кескин таъсир кўрсатиши табиий. Ну-
кус шаҳрини кесиб ўтувчи иккита йирик 
каналнинг бири — “Анасай” магистрал 
каналини реконструкция қилиш ишлари 
2018 йилда бошланган эди. Ушбу объ-
ектда бош пудратчи ташкилот “Бунёдкор 
Мерос” масъулияти чекланган жамияти 
томонидан каналнинг 13,6 километр қис-
мида реконструкция ишлари олиб бориш 
белгиланган. Айни кунларда объектда 
бир нечта экскаватор ва махсус техни-
калар реконструкция ишларини якунлаш 
бўйича каналнинг охирги қисмларида қа-
зиш ишларини олиб бормоқда.

Умумий узунлиги 13,6 километр 
бўлган мазкур канал лойиҳа бўйича 
секундига 342 куб метр сув ўтказиш имкониятига эга бўлади. Аммо канал 

қурилганидан буён, яъни  қарийб 33 
йилдан бери тозаланмагани, йиллар 
давомида лойқа сув оқиб туриши ту-
файли унинг ўзани бир неча баробар 
кичрайган. Оқибатда ҳозирги кунга ке-
либ, каналнинг ўртача сув ўтказиш қо-
билияти секундига 100 куб метргача 
пасайганди. Каналда реконструкция 
ишлари якунлангач, сувдан фойда-
ланиш коэффициенти 30 фоиздан 85 
фоизгача ошади.

“Аспантай” хўжаликлараро канали Бў-
затов тумани ирригация бўлими балан-
сида бўлиб, 1986 йилда фойдаланишга 
топширилган. Узунлиги 41,3 километрни 
ташкил қиладиган мазкур каналнинг сув 
ўтказувчанлик имконияти секундига 36 
куб метрни ташкил қилади.

Ушбу канал “Тўрткўл” магистрал кана-
лининг бош гидротехник иншоотидан сув 
олиб, Бўзатов туманининг “Қўсқанатов” 
ва “Аспантай” ҳудудларидаги фермер 
хўжаликлари ва аҳоли томорқа майдон-
ларини сув билан таъминлайди.

Бугунги кунда канал қирғоқларини те-
кислаш, гидротехник иншоотлар қуриш 
ишларини қисқа муддат ичида якунлаб, 
“Аспантай” каналини жорий йилнинг 1 
декабрига қадар тўлиқ фойдаланишга 
топширилиши режа қилинган. Айни пайт-
да объектда ишчилар бир қанча экска-
ватор, бульдозер ва юк автомашинаси 
ёрдамида каналнинг реконструкция иш-
ларини олиб бормоқда.

“Аспантай” хўжаликлараро канали-
ни реконструкция қилиш натижасида 
унинг сув ўтказиш имконияти ва тезлиги 

 ошади. Натижада 6000 гектар майдон-
нинг сув таъминоти яхшиланиши кутил-
моқда.

Яқинда давлатимиз раҳбари раисли-
гида бўлиб ўтган видеоселектор йиғи-
лишида ҳам 2024 йилга мўлжалланган 
давлат бюджетининг энг муҳим жиҳатла-
ри муҳокама қилинган эди. Муҳокамада 
саноат тармоқларида ҳам, ҳудудларда 
ҳам долзарб вазифага айланган сув таъ-
миноти муаммосига алоҳида эътибор 
қаратилиб, охирги икки йилда сув хўжа-
лигини сақлаб қолиш учун 22 триллион 
сўм миқдорида катта маблағ ажратилга-
ни қайд этилди ва бу маблағларни мақ-
садли сарфлаб, сувдан самарали ҳамда 
тежамкорлик билан фойдаланиш зарур-
лиги таъкидланди.

Соҳа вакиллари фермер хўжалик-
лари раҳбарларига тежамкор суғориш 
технологияларини жорий этган тадбир-
корлик субъектларига давлат томонидан 
субсидиялар ажратиш тартиби йўлга қў-
йилганини айтиб, бу тўғрисида батафсил 
тушунтиришлар берди.

Глобал иқлим ўзгариши, аҳоли сони 
ва иқтисодиёт тармоқларининг ўсиши 
туфайли сув ресурслари тақчиллиги 
йилдан-йилга ортмоқда. Шунинг учун 
мамлакатимизда сўнгги йилларда сув 
хўжалиги соҳасига, хусусан, сув тежовчи 
технологияларни жорий этиш масаласи-
га оид бир неча фармон ва қарор қабул 
қилинди.

Ғалла майдонларига ёмғирлатиб су-
ғориш технологияларини жорий қилиш 
бугунги куннинг энг асосий талаби ва 
ҳаётий зарурат бўлиб қолмоқда. Тахиа-
тош туманидаги “Туреев Султанмурат-
бий” фермер хўжалигининг ғалла май-
донларига жорий қилинган ёмғирлатиб 
суғориш технологияси ўз натижасини 
бермоқда.

— Қорақалпоғистон шароитида ла-
зерли ускуна ёрдамида экин майдон-
ларини текислаш сув тежаш билан 
бирга, ҳосилдорликни оширувчи энг 

муҳим тадбир ҳисобланади, — дейди 
фермер хўжалиги раҳбари Султанму-
рат Туреев. — Бир неча йил олдин ғал-
ла экиладиган майдонларни шу усулда 
текислашни бошладик, ҳозир 60 гектар 
ғалла майдони тўлиқ лазер ускунаси 
билан текисланган. Шунингдек, 2021 
йил 25,9 гектар ғалла майдонида ём-
ғирлатиб суғориш технологиясини 
ўрнатдик. Ўтган йили ғалла ҳосилини 
йиғиштиришда Қорақалпоғистон ша-
роитида ғаллани ёмғирлатиб суғориш 
энг самарали усул эканига амин бўл-
дик. Бу фақат сувни тежаб қолмасдан, 
ҳосилдорликни оширишга ҳам жуда 
катта ҳисса қўшади. Қорақалпоғистон-
да айни ғалла ҳосилини тўплаш пай-
тида қуруқ ва иссиқ ҳаво бўлади. Буни 
деҳқонлар яхши билади. Анъанавий 
суғориш учун кўп миқдорда сув ва вақт 
кетади. Тажрибамизда кўрдикки, ғал-
ла майдонлари шу пайтда вақти-вақти 
билан ёмғирлатиб суғорилса, иқлимни 
нисбатан салқинлатиб, ўсимлик учун 
зарур намликни беради. Ёмғирлатиб 
суғориш технологияси ўрнатилган да-
лаларда ҳар бир қатордаги қувурлар-
ни алоҳида бошқариш имконияти пай-
до бўлади. Энг асосийси, бу иш осон 
ва кам сув билан амалга оширила-
ди. Пахта ва буғдой ҳосилдорлиги 30 
фоизгача, мевали дарахтлар ва сабза-
вот экинлари ҳосилдорлиги 50 фоизга-
ча ошади. 

Сувдан самарали фойдаланиш, 
қурғоқчилик оқибатларини юмшатиш 
ва иқлим ўзгаришига мослашиш бўйи-
ча инновацион технологияларни жо-
рий этиш давомли жараён. Бинобарин, 
сув — муқобили йўқ ресурс. Ундан оқи-
лона фойдаланиш эса нафақат бугун, 
балки келажак учун ҳам зарурдир. 

Минажатдин 
ҚУТЛИМУРАТОВ,

“Янги Ўзбекистон” мухбири

Мавсум Ҳудудлар ҳаёти

ЭКИЛГАН УРУ¢
Айни кунларда юртимизда тўқсонбости усулида экин экиш ишлари авжида.  
Бу усулни ота-боболаримиз қадимдан қўллаб келган. Аммо  “тўқсонбости” 

сўзининг маъносини ҳамма ҳам билавермаса керак. Шу боис, мақоламиз аввалида 
мутахассисдан бу ҳақида сўрадик. 

¯УЁШНИ ТОНГДА 
ДАЛАДА КУТИБ ОЛИБ, ШУ ЕРДАН 

КУЗАТИБ ¯ªЙИШАДИ
сўмдан  ортиқ имтиёзли кредит,  
26 миллион сўм субсидия берилди. 
Натижада маҳалламизда 27 та янги 
якка тартибдаги тадбиркор, 17 та 
юридик шахс ташкил этилди. 168 фу-
қаро доимий ишли бўлди, 437 нафа-
ри ўзини ўзи банд қилди.  

Бугун биргина шу ернинг ўзида 
мавсумда 60 минг тоннадан зиёд 
сабзи етиштирилиши Эсабой ма-
ҳалласини ишсизликдан холи ҳу-
дудга айлантирган бўлса ажабмас. 
Қизиғи, гоҳида ишчи кучи етишмас-
лигидан қўшни қишлоқлардан ҳам 
одамлар мавсумий ишга жалб эти-
лади. 

Яна бир гап. Илгари эсабойлик-
лар сабзавот сақлашда қийинчилик-
ларга дуч келган. Шу боис, жорий 
йилда маҳаллада тадбиркорлар ик-
кита йирик музлаткич қурди. 

Ишсизликдан холи 
ҳудудлар

Қашқадарё вилояти Маҳаллабай 
ишлаш ва тадбиркорликни ривож-
лантириш бошқармаси маълумотла-
рига кўра, 2021 йилда 60 фоиздан 
ортиқ фуқароси ихтисослашуви бў-
йича банд бўлган маҳаллалар сони  
23 тани ташкил этган бўлса, амалиёт-
га ҳоким ёрдамчиси институти жорий 
қилиниши ҳисобига бугун ушбу рақам 
180 тага етишига эришилди. 

Айни пайтда воҳа маҳаллаларида 
819 нафар ҳоким ёрдамчиси фаолият 
юритмоқда. Улар касб-ҳунарга ўқи-
тиш, тадбиркорлик билан шуғулла-
ниш, кредит олиш ва бошқа масала-
ларда аҳолига катта ёрдам бермоқда. 

Жорий йилнинг ўтган ўн ойи да-
вомида 370 мингга яқин фуқаронинг 
даромадли меҳнат билан бандлиги 
таъминланди. Шунингдек, оилавий 
тадбиркорлик дастури доирасида 
тавсиялар асосида 36 мингга яқин 
лойиҳага 787 миллиард сўм кредит 
ажратилди. Бунда қишлоқ хўжали-
ги, хизматлар соҳаси, ҳунармандлик 
ва ишлаб чиқариш йўналишларига 

 кўпроқ эътибор қаратилди. Шу билан 
бирга, меҳнат қуроллари ва асбоб-ус-
куналар олиб бериш мақсадида суб-
сидиялар ажратилди. Ўн саккиз минг-
га яқин киши касб-ҳунарга ўқитилди.  

— Шу йилнинг январь-октябрь 
ойлари давомида маҳаллаларда 
беш мингга яқин юридик ва олти 
мингдан ортиқ якка тартибдаги тад-
биркорлик субъекти давлат рўйха-
тидан ўтказилди, — дейди вилоят 
Маҳаллабай ишлаш ва тадбиркор-
ликни ривожлантириш бошқармаси 
бошлиғи вазифасини вақтинча ба-
жарувчи Абдумажид Эшатов. — Кўп 
сонли фуқароларга ижара асосида  
“E-auksion” орқали ер ажратиб бе-
рилди. Бунда алоҳида рўйхатга олин-
ган кишиларга эътибор  қаратилиб,  

икки мингга яқинига деҳқончилик қи-
лиш имконияти яратилди. 

Бу ишларда, биринчи навбатда, 
ҳоким ёрдамчиларининг ўрни катта 
бўлаётганини айтиш лозим. Улар-
нинг ҳаракати билан бугун ишсиз-
ликдан холи бўлган маҳаллалар 
сони ортиб бормоқда. 

Жумладан, Қарши тумани Чў-
либўстон маҳалласидаги ҳоким ёр-
дамчиси Баҳриддин Рўзиев ташаб-
буси билан яқинда ишлаб чиқариш 
кооперативи ташкил этилди. Бунга 
16 фуқаро аъзо қилиниб, Аҳолини 
тадбиркорликка жалб қилиш жамғар-
маси ҳисобидан устав фондига улуш 
сифатида киритиш учун  муайян 
миқдорда пул берилди. Ушбу маб-
лағ ҳисобидан тикув машиналари 
ва хомашё олиниб, ишлаб чиқа-
риш кенгайтирилиб, ногиронлиги 
бўлган 11 хотин-қиз касаначилик 
йўналиши бўйича ишли бўлди, 
уларнинг ойига ўртача 2-3 мил-
лион сўм даромад олишига ша-
роит яратилди. 

Бундан ташқари, мазкур корхона 
ҳузурида ўқув маркази ташкил эти-
либ, тикувчиликка қизиқувчи хотин-
қизларга ҳунар ўргатилмоқда. 

Касби тумани Оқжангал маҳал-
ласидаги ҳоким ёрдамчиси режаси 
асосида икки юзга яқин фуқарога 25 
сотихдан ер ажратиб берилди. На-
тижада бугун ажратилган ерда деҳ-
қончилик қилган кишилар ўртача 35 
тоннадан ортиқ сабзавот олиб, 50-
70 миллион сўм даромад топмоқда. 

Бундай мисолларни Китоб тума-
нидаги Нурафшон, Қамашидаги Чим, 
Чироқчидаги Соҳил каби кўплаб ма-
ҳаллалардан келтириш мумкин. Асо-
сийси, ҳоким ёрдамчилари таъсири 
сезилиб, аҳоли манфаати учун кенг 
имкониятлар яратиб берилмоқда.

Мутасаддилар, жумладан, ҳоким 
ёрдамчилари саъй-ҳаракати билан 
вилоятда камбағалликдан холи 
маҳаллалар сони 26 тага етди. Бу 
кўрсаткич янада ошиши учун ҳали 
қилинадиган ишлар кўп. Муҳими, 
ислоҳотлар замирида ҳар бир йўна-
лишда ўзгаришлар сезилиб, одам-
ларнинг розилиги ортмоқда. 

Акбар РАҲМОНОВ,
“Янги Ўзбекистон” мухбири 

Бошланиши 1-бетда

Кеч кузда 

“Гўжа ёп” ички хўжалик каналининг умумий узунлиги  
3,5 километр бўлиб, сув ўтказиш қобилияти дақиқасига  
1 куб метрни ташкил қилади ҳамда 3 та фермер хўжалиги,  
70 та аҳоли хонадонлари ушбу хўжалик каналидан фойдаланиб 
келади. Шунингдек, мазкур ички хўжалик каналидан 167 гектар 
ер майдони суғорилади. Шундан 74 гектар пахта, 36 гектар 
ғалла, 15 гектари томорқа майдонларига тўғри келади.

СУВ — МУ¯ОБИЛИ Йª¯ РЕСУРС 

БУ ИМКОНИЯТДАН 
САМАРАЛИ ФОЙДАЛАНИЛЯПТИ

“ШУНЧА ТАЙЁРГАРЛИК БИЛАН ҲАМ 
ЎҚИШГА КИРОЛМАСАМ-А?!”

БИЛИМ — ҲАЁТ ҚУЛФИНИНГ ОЛМОС КАЛИТИ
Одатда менталитет деймиз, ўзбекчилик 

деймиз, қизларни жойи чиққан ерга узатиш 
тараддудини кўрамиз. Уларнинг орзу-ис-
таги, мақсадларига қулоқ тутавермаймиз. 
Аслида, ҳар бир қиз ҳаётда ўрнини топиш-
ни истайди. Жамиятда муносиб жой олиш-
га ҳаракат қилган қизнинг, табиийки, оила-
да ҳам ўрни бўлади.

— Қорақалпоқ давлат университети 
юридик факультетининг 4-курсида ўқиёт-
ган вақтимда устозларим магистратурада 
ўқишим кераклигини айтди, — дейди Улза-
да Шимбергенова. — Чунки диплом балим 
юқори, қолаверса, ўқиш учун ҳаракатдан 
тинмасдим. Дарслардан сўнг инглиз ти-
лини ўрганардим. Бироқ магистратурада 
ўқиш истагим бўлмаган. Бакалавриатни 
тугатгандан сўнг ишлаш ниятида эдим. 
Ўқитувчиларимнинг маслаҳати билан таҳ-
силни давом эттирсаммикан, деган истак 
пайдо бўлди. Улар “Илм билан шуғулла-
нишинг керак, сендан яхши илмий ходим 
чиқади”, дейишди. Бу борадаги фикрим 
қатъий эмасди. Магистратурада ўқиётган 
хотин-қизларнинг контракт пули давлат 
бюджетидан қоплаб берилиши тасдиқлан-
гач, қарорим қатъийлашди. Чунки шартно-
ма асосида магистратурага қабул қилин-
сам ҳам бепул ўқийман, деган фикр мени 
руҳлантирди, куч берди.

Магистратурада тўлов-шартнома асо-
сида ўқиётган хотин-қизларнинг контракт 
суммасини давлат бюджетидан қоплаб 
бериш тартибига кўра, талабгорлар 15 
сентябрга қадар ўзи таълим оладиган 
муассаса ректори номига ариза билан 
мурожаат қилиши талаб этилади. Давлат 
ОТМ, шу жумладан, Президент ҳузури-
даги Давлат бошқаруви академияси, Ҳу-
қуқни муҳофаза қилиш академияси, Ва-
зирлар Маҳкамаси ҳузуридаги Бизнес ва 
тадбиркорлик олий мактаби ҳамда Банк-
молия академиясининг магистратура 
босқичида ўқиётган барча хотин-қизлар-
нинг контракт тўлови қайтариш шартисиз 
қопланади.

— Магистратура босқичига тўлов-конт-
ракт асосида қабул қилинган ва таълим 
олаётган талаба хотин-қизлар 2022/2023 
ўқув йилидан бошлаб, ўқув йили учун 
тўлов-контрактнинг тўлиқ суммасини 

Мана, ноябрь ойи ҳам охирлаб боряп-
ти. Хўш, ОТМларнинг магистратура бос-
қичига тўлов-шартнома асосида қабул 
қилиниб, таълим олаётган хотин-қизлар 
меҳрли сиёсатдан қай даражада фойда-
ланяпти? Бу борада уларда муаммолар 
йўқми? Мазкур саволлар билан магист-
рант хотин-қизларга юзландик.

— Бакалавр таълимини Нукус давлат 
университетининг амалий математика ва 
информатика факультетида олганман. 
Болалигимдан математикага иштиёқим 
баланд бўлгани учун 5-синфдан фан 
олимпиадаларида қатнаша бошладим, — 
дейди Ўзбекистон Миллий университети 
амалий математика факультети магист-
ранти Улдаулет Атагуллаева. — Бу фанга 
иштиёқим баландлиги ҳам бежиз эмас. 
Отам шу йўналиш мутахассиси. Акам 
математика-информатика факультетида 
таҳсил олган, қачон қараманг, ёнига олиб, 
мисол-масала ишлатар, ҳамиша илм-фан 
асоси математика эканига мени ишонти-
рарди. Шунинг учун бу йўналишни танла-
шимда отам ва акамнинг таъсири катта 
бўлган, деб ўйлайман.

Университетни битириб, турмушга 
чиқдим, фарзандли бўлдим. Ҳар замон-
да юрагимнинг туб-тубида “Ўқишни да-
вом эттира олмадим. Қанийди, оилавий 
шароитимиз тўғри келса, магистрату-
рада, докторантурада ўқиб, олима бўл-
сам”, деган истак уйғониб қўярди. Бунинг 
устига биз — олти фарзандни дунёга 

Шаҳноза Орипова 27 ёшда. Андижон 
вилоятининг Балиқчи туманида вояга ет-
ган. Айни пайтда Андижон давлат педа-
гогика институти 1-курс магистранти.

— Тўнғич фарзанд бўлганим боис, ота-
онам таълим-тарбиямни жиддий назорат-
га олган. Шунинг учун қизиқишим ҳурмат 
қилинар, фан тўгаракларига боришим 
рағбатлантириларди, — дейди у. — Даст-
лаб Андижон шаҳридаги ҳуқуқ ва тарих 
фанларига ихтисослаштирилган мактаб-
да, сўнг академик лицейда ўқидим, олий 
ўқув юртига кириш учун астойдил тайёр-
гарлик кўрдим. Шунга қарамай, кетма-кет 
уч йил Андижон давлат университетига 
ўқишга киролмадим. Тушкунликка тушиб 
қолдим, “Наҳотки, шунча тайёргарлик 
билан ҳам ўқишга кира олмасам?!” деган 
савол ичимни тирнарди.

Юртимизда бошланган ислоҳотлар 
ҳаётимда янги саҳифа очди. Ўзимга 
ишонч, билим олишга иштиёқим қайтди. 
Бу гал омад мен томонда бўлди, били-
мим панд бермади: давлат гранти асо-
сида 2-ўринда талабалар сафига қабул 
қилиндим. Таҳсил давомида фанларни 
яхши ўзлаштиришга, чет тилини пухта 
ўрганишга ҳаракат қилдим. Турмушга 
чиқиб, фарзандли бўлгач, магистрату-
рада ўқишни давом эттира оламанми, 
контрактга илиниб қолсам нима бўла-

Бакалавриатда шартнома асоси-
да ўқиганим боис, ота-онам кўп қий-
налди. Шунинг учун магистратурага 
кирсам ҳам давлат гранти асосида 
ўқишим кераклигини билардим. 
Бироқ ичимда “Контрактга кириб 
қолсам-чи?” деган хавотир бор 
эди. Агар шундай бўлиб қолса, ота-
онамга “Мени магистратурада ҳам 
ўқитинглар”, дея олмасдим. Чун-
ки оилада мендан ташқари яна уч 
фарзанд бор. Уларнинг таълим оли-
ши шундоқ ҳам моддий таъминоти-
мизни қоплаётган ота-онамнинг гар-
данида.

Президентимизнинг тегишли қа-
рори мен каби юзлаб хотин-қизлар-
нинг ўқишни давом эттириши учун 
катта имконият бўлди. Шу имтиёз 
билан биз — уч дугона ўқишни ма-
гистратура босқичида давом этти-
ряпмиз. Энди илм олиш йўлидаги 
мақсадим амалга ошди: техника 
фанлари бўйича фалсафа доктори 

Жасурбек Орипов илмий раҳбарли-
гида “Мураккаб шаклдаги аёллар 
пальтосини ишлаб чиқариш техно-
логияси тадқиқи” мавзусида илмий 
тадқиқот бошладим. Мавзу бўйича 
2 та тезис ва 1 та халқаро мақолам 
нашр этилди. Фарғона вилоятидаги 
“Forest color”, “Narim teks”, “Bahodir 
Log‘on” корхоналарига бориб, мав-
зуга оид янгиликларни ўрганяпмиз.

Енгил саноат ва тўқимачилик 
йўналишида Туркия, Хитой, Япо-
ния етакчилик қилади. Тўқимачилик 
йўналишида назарий билимларни 
амалиёт билан уйғун олиб бориш 
жуда муҳим. Шу маънода, хорижда 
билимимни ошириш, тажриба тўп-
лаш мақсадида Туркияда ўқиб ке-
лишни ният қилганман. Бу борада 
илк қадамларни ташладим — турк 
тилини ўрганяпман. Келажакда, ал-
батта, билим ва тажрибамни мам-
лакатимиз иқтисодий юксалиши 
учун сарф қилмоқчиман.

келтириб, тарбиялаган, барчасини олий 
маълумотли қилган онам ўз вақтида илм 
билан шуғуллана олмай, орзуси армонга 
айланган. “Кичик қизим илм йўлидан ке-
тади, олим бўлади”, деб кўп гапирарди. 
Онам ўзининг армони менда ушалишини 
орзу қиларди. Мана, бугун ҳам ўзимнинг, 
ҳам онамнинг орзуси ушаляпти. Контракт 
асосида университетга қабул қилинган 
бўлсам-да, ўзимни давлат гранти асо-
сида ўқияпман, деб тасаввур қиламан. 
Чунки шартнома пули учун ёнимиздан 
бир сўм ҳам сарфламаймиз. Барчасини 
давлатимиз тўлаб беряпти. Буни нафа-

қат хотин-қизларга, балки ёш оилаларга 
давлатимизнинг кўмаги деб биламан.

Ўқишдан ташқари пайтда Тошкентда-
ги 249-мактабда математика фанидан 
дарс бераман. “Назорат ишларини ўтка-
зишда веб-илова ишлаб чиқиш” мавзуси-
да магистрлик диссертацияси ёзяпман. 
Мавзуни бу йил бакалавриат йўналиши-
даги талабаларда синаб кўрмоқчимиз. 
Мақсадимиз ҳар қандай тестни туза ола-
диган мукаммал дастур яратиш. Дастур-
нинг 70 фоизи тайёр. Мавзум қизиқарли 
ва оммабоп. Илмий раҳбарим физика-
математика фанлари доктори, доцент 
Икром Ҳожиев бу борада менга катта кў-
мак бермоқда.

Турмуш ўртоғим ҳам илм одами. Тош-
кент давлат техника университети до-
центи. Саъй-ҳаракатларимдан қувонади, 
ҳар томонлама қўллаб-қувватлайди, рағ-
батлантиради. Илмга интилган, ўз устида 
ишлаган аёлнинг оилада ҳам ўрни бўла-
ди. Оиласидан кўнгли тўқ аёл жамиятда 
ўз ўрнига эга бўлиш учун интилади.

Келажакдан катта умидларим бор. 
Докторантурада ўқиб, Туркиянинг Ис-
танбул университети билан ҳамкорликда 
илмий тадқиқот олиб бормоқчиман, янги 
мавзулар устида ишламоқчиман. Халққа 
нафим тегса, ёшларга билим бера ол-
сам, таълимга меҳнати сингган олима 
аёллар сафида бўлсам, дейман. Дав-
латимизнинг эътиборини, бизга берган 
имкониятини ана шундай оқламоқчиман.

қоплаб бериш юзасидан (табақалашти-
рилган тўлов-контракт тўлови бундан 
мустасно) ўзи таълим оладиган муассаса 
ректори (филиал директори) номига 15 
сентябргача ариза билан мурожаат эти-
ши, аризалар 3 иш кунида кўриб чиқилиб, 
рўйхат шакллантирилиши белгиланган, 
— дейди Олий таълим, фан ва иннова-
циялар вазирлиги молиялаштириш ва ре-
жалаштириш бошқармаси бош мутахас-
сиси Нозим Ибрагимов. — Талабгорларга 
тўлов-контракт суммасини қоплаб бериш 
тўғрисида жорий ўқув йилининг 15 октяб-
рига қадар тегишли ОТМ ректори буйруғи 
қабул қилинади. Юртимиз олий таълим 
муассасаларида бу муддат ўз якунига 
етди, магистратура босқичида таълим 
олаётган 1-босқичдаги хотин-қизлар бу 
имкониятдан унумли фойдаланди. Айни 
пайтда давлат ОТМларида магистрату-
рада таҳсил олаётган 18 минг 27 тала-

бадан 10 минг 539 нафари хотин-қизлар. 
2023/2024 ўқув йилида 3 минг 999 хо-
тин-қиз ўқишга қабул қилинган. Уларнинг 
1 минг 839 нафари давлат гранти ва 2 
минг 160 нафари тўлов-контракт асосида 
ўқийди. 2022/2023 ўқув йилидан бошлаб, 
давлат олий таълим муассасаларининг 
магистратура босқичида тўлов-контракт 
асосида таҳсил олаётган хотин-қизлар-
нинг тўлов-контракти суммаси давлат 
бюджети маблағи ҳисобидан қопланиши 
тизими жорий қилинган.

Давлат олий таълим муассасалари 
магистратура босқичида ўқиётган хотин-
қизларнинг контракт тўлови учун давлат 
бюджетидан 2022/2023 ўқув йилида 14 
минг 110 магистрант хотин-қизга 152,9 
миллиард сўм, 2023/2024 ўқув йилининг 
(август ойидаги қабул) биринчи ярми 
учун эса 5 минг 991 магистрант хотин-
қизга 37,5 миллиард сўм тўлаб берилган.

ди, деган ўй ҳам йўқ эмас эди. Бир куни 
отам, магистратурага контракт асосида 
кирсам, давлатимиз шартнома пулини 
тўлаб беришини айтиб қолди. Бироқ ол-
димда яна бир муаммо турарди: инглиз 
тилидан етарли балл тўплай олмаганим 
учун ёзги имтиҳонлардан ўтолмадим. 
Яна давлатимиз томонидан катта имко-
ният берилди, мен каби кўплаб хотин-
қизларнинг орзуси амалга ошишига йўл 
очди. Бу қишки қабулнинг очилиши бўл-
ди. Шундай қилиб, мен ўтган йили қиш-
да магистратура босқичига ўқишга қабул 

 қилиндим. Инглиз тилидан B2 даража 
сертификати олишга ҳам улгурдим.

Шартнома суммаси давлатимиз бюдже-
тидан қоплаб берилди. Бу, мен давлат бюд-
жети асосида таҳсил оляпман, ҳукумати-
миз ота-онам, умуман, оиламиз аъзоларига 
тушадиган оғиримни енгил қиляпти, дегани. 
Магистратурада семестр давомида фақат 
“аъло”га ўқиганлар учун яна бир имтиёз 
берилар экан. Бу имтиёз туфайли қўшимча 
стипендия олишга муваффақ бўлдим. 

Ўқиш билан бирга, Андижон шаҳридаги 
30-мактабда ишлайман. Ўқувчиларимнинг 
билим олишга қизиқишидан қувонаман, 
уларни билим олишга, шароит ва имко-
ниятлардан унумли фойдаланишга чақи-
раман. Севара Юсупова илмий раҳбар-
лигида “Мустақиллик йилларида Андижон 
вилоятидаги кам сонли миллатларнинг 
ижтимоий ҳаётдаги иштироки” мавзусида 
магистрлик иши ёзяпман. Илмий мақола 
ва тақризларим илмий нашрларда чоп 
этиляпти. Докторантурага ўқишга кириб, 
ишимни давом эттириб, юртимиздаги оли-
ма аёллар сафидан жой олишни мақсад 
қилганман. Аёл илм йўлини танласа, ўзига 
мос турмуш ўртоқ учраркан, оиласи қўл-
лаб-қувватларкан. Давлатимиз томонидан 
бизга кўрсатилаётган ғамхўрликни турмуш 
ўртоғим ҳам тушуниб, мени руҳлантираёт-
ганидан бахтиёрман.

Шу иштиёқ билан Бош прокуратура 
ҳузуридаги Ҳуқуқни муҳофаза қилиш ака-
демиясига ҳужжат топширдим. Насибам 
бор экан, академиянинг инсон ҳуқуқла-
ри бўйича халқаро ҳуқуқ йўналишида 
таҳсил олдим. Бугун Қорақалпоғистонда 
фаолият юритяпман. Академияда ўқиш 
менга ғурур берган, десам муболағага 
йўйманг. Чунки у ердаги таълим жараё-
ни мукаммал: соҳанинг етук мутахассиси 
бўлган профессор-ўқитувчилардан билим 
олдик, ҳам назарий, ҳам амалий дарслар 
— катта мактаб. Назария билан бирга, 
амалий билим берилиши соҳани чуқурроқ 
ўрганишимизда қўл келди. Бундан ташқа-
ри, академиянинг халқаро олий таълим 
муассасалари билан ҳамкорлиги доира-
сида чет эллик профессорларнинг дарси-
да қатнашдик.

Бакалавриат босқичида давлат хизмат-
чиларининг мақоми тўғрисида диплом иши 
ёздим. Бу жуда қизиқарли мавзу эди. Ака-
демияга боргач, хотин-қизлар ҳуқуқи мав-
зусига қизиқдим. Мамлакатимизда аёллар 
ҳуқуқини ҳимоя қилишни истайман. Чунки 
юртимизда қизларнинг бакалавриатдан 
кейинги босқичларда ўқишига кўпинча рух-
сат берилмайди. Молиявий томони сабаб 
сифатида кўрсатилади. Бу чиндан чигал 
масала. Ҳар бир оиланинг ўз принципи, 

тартиб-қоидаси ва шароити бор. Давлати-
миз контракт пулини тўлаб беради, дейил-
ганидан сўнг аёл-қизларда ўқишга қизиқиш 
ортди.

Қизлар билим олиши керак, деб ўйлай-
ман. Эртага улар она бўлади. Келажак 
авлодни тарбиялаймиз. Билимли, ҳаёт 
тажрибасига эга она билимдон авлодни 
тарбиялашга қодир бўлади.

Устозларимнинг маслаҳатига кириб, 
тўғри қилганимни бугун англаяпман. Чунки 
тажриба орттирдим, қонунчиликдаги муам-
молар, бўшлиқларни чуқурроқ ўрганиш 
учун астойдил ўқидим ва амалиётда бу 
менга кўмак бўляпти.

Швециянинг Лунд университети 
профессор-ўқитувчиларидан маъруза 
тинглаш имконига, Zoom платформаси 
орқали ташкил этилган дарсларда ин-
сон ҳуқуқлари бўйича халқаро тажриба 
ҳақида тушунчага эга бўлдик. Бугун кўп 
ўйлайман: яхшиям давлатимиз томони-
дан катта ташаббус кўрсатилган, чунки 
бу ташаббус туфайли мен каби кўплаб 
хотин-қизларга илм эшиклари очилди. 
Билим олиб, ўзимиз истаган соҳада иш-
лаш, тадқиқотлар ўтказиш имкони яра-
тилди.

Ҳа, бугун қизларимизни ҳаётга тайёр-
лаш фақат супур-сидир, пишир-куйдир-

дангина иборат эмаслигини ота-оналар 
ҳам, қизлар ҳам англаб етяпти. Ҳаёт қул-
фининг олмос калити билимда эканини 
тушуняпти. Давлатимиз яратиб бераётган 
имкониятлар уларнинг келажаги ёрқин бў-
лишига ишора эканини кўра оляпти. Хал-
қимиз онгидаги тушунчалар, қарашлар 
янгиланяпти.

Атоқли маърифатпарвар Абдулла Ав-
лоний “Қизлар билим олишга ҳаммадан 
кўпроқ интилишлари лозим, зеро, бу би-
лимлар билан улар келажак авлодни тар-
биялайдилар”, деганида ҳақ эди. Чуқур 
билим, маънавий баркамоллик устун жой-
да тараққиёт бўлади. Оқила, зиёли аёл 
келажакда барпо бўладиган бутун бошли 
оиланинг илмли бўлиб улғайишига замин 
яратади. Аёлларнинг илм олиши, ҳунар ўр-
ганиши йўлида сафарбар этилаётган маъ-
навий ва моддий қўллаб-қувватлаш кела-
жакка йўналтирилган энг катта сармоядир. 
Бу борада давлатимиз кўмаги хотин-қиз-
ларга қўл келмоқда. Шундай экан, миллий 
ўзликни англаш ва маънавий покланишдан 
иборат узвий, табиий жараён, аввало, аёл-
дан бошланади. Аёл маънавияти миллат 
маънавиятининг туб илдизидир.

Башорат ЮНУСОВА,
“Янги Ўзбекистон” мухбири

Президент қарорлари – амалда

“ЎЗИМИЗНИ ДАВЛАТ ГРАНТИ АСОСИДА 
ЎҚИЯПМИЗ, ДЕБ БИЛАМИЗ”

Президентимизнинг 2022 йил 7 мартдаги “Оила ва хотин-қизларни тизимли қўл-
лаб-қувватлашга доир ишларни янада жадаллаштириш чора-тадбирлари тўғриси-
да”ги фармонига кўра, давлат олий таълим муассасалари магистратура босқичида 
ўқиётган барча хотин-қизларнинг контракт тўловини қайтариш шартисиз қоплаш 
мақсадида давлат бюджетидан ҳар йили камида 200 миллиард сўм молиялашти-
рилиши белгиланди.

Бу ўқийман, илм оламан, жамиятнинг фаол аъзосига айланаман, мамлакат 
ривожига ўз ҳиссамни қўшаман, дея мақсад қилган хотин-қизлар учун ажойиб им-
коният бўлди. Натижада юртимизда илм олишга иштиёқманд қизлар сафи кенгай-
ди. Таълимни магистратурада давом эттиришни орзу қилган, бироқ ота-онасининг 
моддий имкониятини чамалаб, “Бакалаврда ўқидим, магистратурада ўқимай қўя 
қолай”, дея ўйлайдиган қизлар, “Қизимни ўқитдим, магистратурада ўқитиш учун 
моддий имконим йўқ, укаси, синглиси ҳам ўқиши керак. Ундан кўра, турмуш қур-
син”, дея қарор қабул қилувчи ота-оналар муаммосига ечим бўлди.

Бошланиши 1-бетда

— Бакалавр босқичида ўқиётган кезларим 
келажакда магистратурада ўқишни, илм олишни, 

касбимнинг етук мутахассиси 
бўлишни мақсад қилардим. 

Шу мақсадда 4-курсда 
ўқиш давомида 

дугоналарим  
билан инглиз 

тилидан қўшимча 
дарсларга қатнай 

бошладик, — дейди 
Фарғона политехника 

университети 
магистранти Наврўза 

Исроилова. — Биз 
натижага эришдик: 

IELTS, SEFR сертификатини 
олдик. Магистратура 

имтиҳони учун инглиз тилидан 
етарли даражага эга бўлдик.

“ХАЛҚАРО 
ТАЖРИБАНИ 

ЎЗБЕКИСТОНГА ОЛИБ 
КЕЛМОҚЧИМАН”

таълим олишга интилаётган хотин-¿излар 
тимсолида намоён бºлмо¿да

ЯНГИЛАНАЁТГАН  ТУШУНЧА  ВА  ¯АРАШЛАР



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-1146.

43313 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2023 йил 24 ноябрь, 245-сон ЎЗБЕКИСТОН

Давлатимиз раҳбарининг 2020 йил 
19 октябрдаги “Буюк шоир ва мутафак-
кир Алишер Навоий таваллудининг 580 
йиллигини кенг нишонлаш тўғрисида”ги 
ҳамда 2021 йил 4 февралдаги “Алишер 
Навоий номидаги халқаро жамоат фонди-
ни ташкил этиш тўғрисида”ги қарорлари 
бутун туркий халқлар адабиёти ривожи-
да Ҳазрат Навоий ижодининг таъсири ва 
тадқиқи масалаларини ўрганишимиз учун 
ҳам  асосий восита бўлди.

Алишер Навоийнинг ижоди ранг-ба-
ранглиги, замон ва маконларни ўз измига 
бўйсундиргани, сўз қудрати ва унинг гўзал 
ўзбекона ифодаси сифатида умумбаша-
рият мулкига айлангани рад этиб бўлмас 
ҳақиқатдир. Бу муаззам ижодни ўрганиш, 
тадқиқ ва талқин этиш шоир ҳали ҳаётли-
ги давридаёқ бошланган бўлиб, ўтган беш 
ярим аср давомида сўз санъати билан 
шуғулланадиган кўплаб олим ва ижодкор-
лар турли шаклда унинг ўлмас меросини 
ўқиб-ўрганиш ва бундан бошқаларни ҳам 
баҳраманд этишга ҳаракат қилган.

Айтиш керак, вилоятимизда сўнгги 
йилларда замонавий саноатни йўлга 
қўйиш, озиқ-овқат, иқтисодиёт, қурилиш 
материаллари ишлаб чиқариш ва тўқи-
мачилик соҳасини ривожлантириш, қиш-
лоқ хўжалиги маҳсулотлари етиштириш 
ҳажми янада кўпайди.

Айниқса, давлатимиз раҳбарининг 
ташаббуси асосида жанубий воҳа сало-
ҳияти ва имкониятидан келиб чиқиб, ҳу-
дудларнинг “ўсиш нуқталари” белгилаб 
олинди ва бу борадаги ишларнинг ман-
зилли йўлга қўйилиши натижасида қисқа 
вақт ичида вилоятимиз қишлоқ хўжали-
гига ихтисослашган ҳудуддан саноати 
ривожланган ҳудудга айланаётганини 
алоҳида эътироф этиш керак.

Термиз шаҳрида Сурхондарё ви-
лоятини ижтимоий-иқтисодий ривож-
лантириш масалалари юзасидан ўт-
казилган йиғилишда “Халқимиз яхши 
ҳаёт кечирсин, оғири енгил бўлсин, 
деб Сурхондарёга шу йилнинг ўзида 
учинчи маротаба жуда катта ниятлар 
ва аниқ режалар билан келдим”, деди 
Шавкат Мирзиёев.

Президент ташрифидан сўнг

Қўлёзмаларни варақлаганда...

Президентимиз  
16-17 ноябрь кунлари 
ҳудудларнинг иқтисодий 
ҳолати, муҳим ижтимоий 
дастурлар ижроси билан 
танишиш мақсадида 
Сурхондарё вилоятида 
бўлди. Ташриф давомида 
кенг кўламли ислоҳотлар 
самарадорлиги, ичимлик сув 
таъминоти, соғлиқни сақлаш, маҳалла тизими фаолияти, 
маънавий-маърифий ишлар, туризм ва ёшлар масалаларига 
эътибор қаратилди. 

Наргиза РАҲМАТУЛЛАЕВА,
Республика Маънавият ва 
маърифат маркази 
Сурхондарё вилояти бўлими 
раҳбари

Сурхондарёга бу галги ташриф даво-
мида ҳам ҳудудни ижтимоий-иқтисодий, 
маънавий-маърифий, тадбиркорлик, 
қурилиш, саноат, геология, энергетика, 
каби кўплаб соҳалар ривожи, мавжуд 
муаммолар ва уларнинг ечимига оид 
таклифлар айтилиб, лойиҳалар амал-
га оширилишининг белгилаб берилиши 
биз, сурхондарёликларни беҳад қувонти-
риб юборди. 

Ҳар бир раҳбар ҳар кунги ишини сар-
ҳисоб қилиши, халққа муносиб шароит 
яратиб бериши, унинг манфаати учун 
ишлаши зарурлиги таъкидланди. Ёшла-
римизда Ватанга муҳаббат, миллий ғурур, 
ифтихор ҳиссини шакллантириш, фидойи 
инсонлар этиб тарбиялаш, уларнинг онгу 
тафаккурини юксалтиришга  асосий эъти-
бор қаратиш талаби қўйилди.

Ҳаёт шиддат билан ўзгариб бораётган 
бугунги глобаллашув шароитида маъна-
вий тарбия ва илмий тафаккурсиз катта 
марраларни кўзлаш имконсиз. Чунки 
юзага келаётган муаммолар замирида 
маърифатдан бебаҳралик, бепарво-
лик ва маънавий иммунитетда бўшлиқ 

 борлиги аён. Маънавий тарбияни тўғри 
йўлга қўймасдан, бу муаммоларни бар-
тараф этиб бўлмайди. Маънавият оқса-
са, илмий тараққиёт ҳам оқсайди.

Шу ўринда таъкидлаш жоиз, бу мақ-
садларни амалга оширишда инсон капи-
тали — одамларнинг билими, кўникма ва 
малакасини  сафарбар этиш муҳим омил 
бўлади. Инсон маънан етук, баркамол 
бўлиб вояга етишида оилавий муҳитнинг, 
маҳалла ва нуронийларнинг сабоқлари 
ғоят муҳим ўрин тутади.

Ёшлар тарбияси ўта мураккаб ва 
масъулиятли, шу билан бирга, натижаси 
аниқ иш. Бу эса ҳар бир ота-онадан ўз 

устида мунтазам ишлашни, фарзандлар 
тарбиясига оид барча маълумотлардан 
бохабар бўлишни талаб этади. Тарбия 
ўз-ўзидан бўлиб кетаверадиган иш эмас. 
У ҳозирги глобаллашув даврида ҳал қи-
лувчи аҳамиятга эга. 

Давлатимиз раҳбари ёшлар тарбия-
си, инсон капиталини ривожлантириш, 
маҳаллада аҳоли ўртасида мунтазам 
тарғиботни йўлга қўйиш, маънавий-маъ-
рифий ишларни тизимли амалга оши-
риш зарурлигини таъкидлаб, Термизий-
дек буюк алломаларга бешик бўлган 
кўҳна заминда “Маънавият сектори”ни 
ташкил этишда Сурхондарё тажрибаси-
ни яратиш зарурлиги бўйича топшириқ 
берди. 

Хўш, “Маънавият сектори”нинг асо-
сий вазифаси нимадан иборат? “Маъ-
навият сектори” вилоят шаҳарлари, 
туманлари ва ҳудудларининг ижтимоий-

маънавий муҳитини таъминлаш, тегиш-
ли маҳаллий давлат ҳокимияти орга-
нининг кўмаклашувчи коллегиал ишчи 
тузилмаси ҳамда ҳудудий Маънавият ва 
маърифат кенгашларининг ишчи органи 
ҳисобланади. 

Аниқроқ қилиб айтганда, ушбу сектор 
оила, таълим ташкилотлари ва маҳалла-
ларда маънавий тарбиянинг узвийлигини 
таъминлаш, шу асосда ижтимоий-маъ-
навий муҳит барқарорлигини мустаҳ-
камлашга қаратилган доимий мониторинг 
тизимини юритади. Эл-юрт тақдирига 
лоқайдлик, маҳаллийчилик, уруғ-аймоқ-
чилик, коррупция, оилавий қадриятларга 
беписандлик ва ёшлар тарбиясига масъ-
улиятсизлик каби иллатларга барҳам бе-
ришга қаратилган ком плекс чора-тадбир-
ларни амалга оширади. 

Таълим муассасалари, маҳалла, таш-
килот ва идораларнинг маънавий-маъри-
фий йўналишдаги фаолиятини мувофиқ-
лаштириш ишлари билан бирга, миллий 
манфаатларимизга, ҳаёт тарзимизга 
зид бўлган зарарли ғоялар ҳамда эски-
ча удумлар, дабдабабозлик, маънисиз 
расм-русумлар ва урф-одатларга қарши 
курашиш ташаббусини илгари суради. 
Бу каби саъй-ҳаракатлар маънавий таҳ-
дидларнинг моҳиятини, аҳолининг турли 
қатламларига таъсирини ўрганиш ҳамда 
тушунтириш ишларини амалга ошириш-
га хизмат қилади.

Мазкур секторда юқоридаги вазифа-
лар қаторида давлат сиёсатининг усту-
вор йўналишлари, ислоҳотлар моҳияти, 
қабул қилинган қонун ҳужжатлари ва 
давлат дастурларининг аҳамиятини кенг 
жамоатчиликка етказиш бўйича давлат 
ва жамоат ташкилотлари учун тегишли 
тавсия ҳамда таклифлар тайёрлаш тизи-
ми йўлга қўйилади.

“Маънавият сектори” мактабгача таъ-
лим, умумий ўрта, ўрта махсус ва олий 
таълим тизими, маҳалла ва бошқа тузил-
малар кесимида маънавий-маърифий 
ҳамда тарбиявий ишлар мониторингини 
олиб боради. Бу бўйича таклиф ва тав-
сиялар ишлаб чиқиш секторнинг функ-
ционал вазифалари ҳисобланади.

Айни пайтда Республика Маънавият 
ва маърифат маркази ушбу коллегиал 
тузилмани йўлга қўйиш механизмини  
вилоят, шаҳар ва туманлар кесимида 
ишлаб чиқди. Унга кўра,  ҳудудларда 
сектор фаолияти даврида аниқланган 

муаммоларни ҳар томонлама чуқур таҳ-
лил қилиш ва умумлаштириш асосида 
вилоятнинг ижтимоий-маънавий муҳи-
тини таъминлаш бўйича “йўл харитала-
ри”ни тузиш, тасдиқлаш ҳамда амалга 
ошириш каби вазифалар тизимли йўлга 
қўйилади.

Таъкидлаш керакки, ушбу 5-сектор-
нинг ташкил этилиши муҳим аҳамиятга 
эга бўлиб, ҳудудда ижтимоий-маънавий 
муҳитни таъминлашга катта эътибор 
ҳисобланади. Эндиликда 5-сектор  4 та 
секторнинг мантиқий давоми, кўмакчиси 
ҳамда мустақил коллегиал орган сифа-
тида фаолият юритади.

Мазкур “Маънавият сектори”да ташки-
лот, корхоналарнинг масъул раҳбарлари, 
зиёлилар 15 та ҳудудга  бириктирилади 
ва ҳар бир ҳудуднинг ижтимоий-маъна-
вий харитаси ишлаб чиқилади. Сектор 
жамиятдаги мавжуд муаммоларга тизим-
ли ёндашади ҳамда мувофиқлаштирув-
чи тузилмага масъул  ва жавобгар орган 
ҳисобланади.

Хулоса ўрнида айтиш керакки, “Маъ-
навият сектори”ни ташкил этиш зами-
рида, авваламбор, ўзини, миллатини, 
Ватанини қадрлайдиган ва буни шунчаки 
номига, қоғозда эмас, балки онгу тафак-
курида, хатти-ҳаракатларида акс эттира 
оладиган инсонни тарбиялаш мақсади 
ётибди.

Шу боис, 5-сектор инсон феноменини 
ривожлантиришга хизмат қилиши керак. 
Энг муҳими, жамиятда тинчлик-тотувлик, 
ўзаро ҳурмат, меҳр-оқибат ва ҳамжиҳат-
лик муҳитини мустаҳкамлаш, миллий 
урф-одат ва қадриятларни асраб-авай-
лаш, оилалар жипслигини таъминлаш, 
соғлом ва баркамол авлодни тарбиялаш, 
аҳолининг кундалик муаммоларини ҳал 
этишда халқимизга энг яқин ижтимоий 
тузилма бўлиб хизмат қилиши керак.

АСРЛАР ОША ЖИЛОЛАНГАН СЎЗ МАРВАРИДИ
Кўҳна маънавий-маърифий бойликларимиз дунёнинг қайси  

масканларида ўрганилмоқда?

Бугун инсониятнинг дунёни идрок 
қилиши ва унга муносабати ўзгарди. 
Бу ўзгаришлар ҳаётимизнинг ҳар бир 
жабҳаси, жумладан, адабиёт, санъат 
ва маданиятда ҳам акс этмоқда. 
Дунё халқлари адабиётини ўрганиш, 
тадқиқ этиш, улар билан адабий 
алоқалар ўрнатиш асрлар оша 
мавжуд бўлса-да, бугунга келиб, бу 
алоқалар қамрови янада кенгайди. 
Уларни ўрганиб, яхлит бир тизимга 
солиш имконияти пайдо бўлди. 

Адабиётга, маънавиятга эътибор ҳукумат даражасида юксалди.

Ҳозирда дунёнинг турли илм ва маъ-
рифат масканларида Алишер Навоий 
ижоди ва босиб ўтган ҳаёт йўлига бўлган 
қизиқиш, уларни тадқиқ этишга иштиёқ, 
шоир ижоди ва фаолияти инсониятга 
ва маърифатга хизмат қилишнинг ноёб 
намунаси сифатида дунё адабий ва ма-
даний ҳаётида кенг тарғиб этилиб, катта 
қизиқиш билан ўрганилмоқда. 

Буюк мутафаккир ҳаёти, ижодий ме-
роси, маърифатпарварлик ҳамда дав-
латчилик фаолиятини халқаро миқёсда 
кенг тарғиб қилиш, мавжуд хорижий маъ-
лумотларни халқимизга етказиш мақ-
садида дунёдаги йирик кутубхоналар, 
адабиёт музейлари, илмий-тадқиқот 
марказлари билан ҳамкорлик кундан-кун 
ортиб бормоқда. Бу эса шоир ижодиёти 
дунё адабиётшунослигида қандай ра-
курсларда тадқиқ қилинаётганини кенг-
роқ билишга ва маҳаллий ва жаҳонда 
олиб борилаётган тадқиқотларни қиёс-
лаш имкониятини бердики, шубҳасиз, бу 
халқаро миқёсдаги илмий тадқиқотлар 

яратилишига, уларни янги сифат босқи-
чига кўтаришга асос бўла олади. 

Навоий ижодини ўрганиш асносида 
яратилган илмий изланишларни ўрга-
ниш жуда кенг қамровли. Айни пайтда 
дунё адабиётшунослигида “жаҳон на-
воийшунослиги” деган алоҳида тадқиқот 
йўналишига катта эътибор қаратилмоқ-
да. Алишер Навоий ижоди борасида хо-
рижда олиб борилаётган изланишларни 
атрофлича ўрганиш самарали деб ўй-
лаймиз. Аввало, Эрон, Афғонистон, Ҳин-
дистон, Покистон шарқшунос олимлари 
томонидан олиб борилган тадқиқотлар 
ҳамда ушбу мамлакатларда шоир ҳақи-
да яратилган илмий асарлар, ҳикоялар, 
романлар, бадиий фильмлар, музейлар 
фаолияти жиддий тадқиқ этилиши зарур. 
Қолаверса, Туркия, Озарбайжон, Шарқий 
Туркистон ва барча туркий халқлар ада-
биётшунослигида Алишер Навоий ижо-
дий меросини ўрганиш ва тарғиб қилишга 
катта эътибор қаратилиши муҳимдир.

Шунингдек, француз шарқшунослари 
С.Де-Саси, Э.Катремер, Ф.Белен, Луи 
Арагон, рус шарқшунослари В.Вельями-
но, И.Берёзин, М.Никитский, В.Бартольд 
асарлари ҳам асосий манбалардан эка-
нини кўздан қочирмаслик лозим. 

Шу ўринда айтиб ўтиш керакки, 
Туркманистон, Қирғизистон, Қозоғис-
тон шарқшунос олимлари томонидан 
олиб борилган тадқиқотлар ҳамда ушбу 
мамлакатларда шоир ҳақида яратилган 
илмий асарлар, ҳикоялар, романлар, 
бадиий фильмлар, музейлар фаолия-
ти ёш олимлар томонидан кенг ўрганиб 
борилмоқда. Ўрганилган материаллар-
дан шоир ҳаёти ва ижоди ҳақида таъ-
лим муассасалари ҳамда таълимдан 
ташқари кенг жамоатчилик учун шоир 
иштирокидаги ҳужжатли фильм ва кўрса-
тувлардан илмий, маънавий-маърифий 
ишларда фойдаланиш мумкин.

Дунё адабиётшунослигида улуғ шоир 
ижодига муносабат, уни тарғиб этиш, 
илмий муомалага киритиш мақсадида 
бугун дунёнинг турли илмий масканла-
рида Алишер Навоий номи билан боғлиқ 
марказлар ташкил этилмоқда. Чунончи, 
Туркиянинг Анқара шаҳридаги Башкент 
университетида, Нидерландияда ана 
шундай илмий марказлар ташкил этилди 
ва улар расман ўзларининг фаолиятини 
бошлади. 

Биз марказлар фаолияти билан та-
нишиш мақсадида сафарларда бўлдик. 
Шоир ижодининг тарғиби ва тадқиқоти 
борасида Туркия етакчи ўринларда тура-
ди. Шу маънода, Туркия кутубхоналари 
ва илмий-тадқиқот марказлари билан та-
нишдик. 

Туркия ёзма асарлар Қуруми (Türkiye 
Yazma Eserler Kurumu Başkanlığı) 

 тарафидан 2020 йил Алишер Навоий 
девонининг факсимеле нусхаси чоп 
этилган. Китобни туркиялик олим Гунай 
Кут нашрга тайёрлаган. Нашрда Туркия 

Президенти Режеп Таййип Эрдоған ва 
Гунай Кутнинг кириш сўзлари берилган. 
Ушбу нашр шуниси билан аҳамиятли-
ки, унда Алишер Навоий асарларининг 
Туркия кутубхоналарида сақланиши, ра-
қамлари, шоир ижоди бўйича қилинган 
тадқиқотлар рўйхати илова қилинган. Бу 
шоир ижодини ўрганувчилар учун тайёр 
қўлланма сифатида ҳам муҳим.

Туркия кутубхоналарида Алишер На-
воий асарларининг нусхаларидан таш-
қари, уларнинг таржималарини ҳам уч-
ратиш мумкин. Шундай таржималардан 
бирини биз ISAM (Туркия Диёнат вақфи 
Ислом илмий маркази)даги каталоглар-
дан топдик. “Тарихи мулуки ажам” асари 

турк дунёсида машҳур бўлгандан сўнг,  
1784 йили усмонли туркчасига таржима 
қилинган. Асар “Тарихи Фаноий” номи би-
лан машҳур. Бу асар таржимасининг асл 
нусхаси бугунги кунда Вена (Австрия) ку-
тубхонасида сақланмоқда

Худди ана шу имкониятлар доирасида 
куни кеча Нидерландияда ташкил этилган 
Алишер Навоий номидаги адабиёт, мада-
ният ва санъат маркази ҳамда нидерлан-
диялик бир қатор журналистлар ҳамкор-
лигида “Низомий Ганжавийдан Алишер 
Навоийга” мавзусида онлайн давра суҳба-
ти бўлиб ўтди. Давра суҳбатида Ўзбекис-
тон, Озарбайжон, Қирғизистон, Эрон, Тур-
кия ва нидерландиялик олимлар, ёзувчи 
ва шоирлар, маданият ва санъат ходимла-
ри иштирок этди. Давра суҳбатида Алишер 
Навоий ва Низомий Ганжавий ижодининг 
туркий адабиёт ривожига қўшган ҳиссаси, 
икки буюк шахснинг дунё адабиётидаги 
ўрни, улар асарларининг таржималари, 
таржима ва тадқиқдаги муаммолар ҳақида 
фикр-мулоҳазалар билдирилди. 

Дарҳақиқат, Алишер Навоий ижоди-
нинг жаҳон миқёсида ўрганилиши, тадқиқ 
этилиши ҳар жиҳатдан бизнинг навоийшу-
нослик илмимизни бойитади. 

Алишер Навоий ҳақли равишда жаҳон 
маданиятининг мумтоз вакиллари са-
фидан ўрин олган. Асарлари жаҳондаги 
юзлаб тилларга таржима қилинди. Дунё 
аҳли буюк шоир мероси билан қизиқмоқ-
да, асарларида тараннум этилган олижа-
ноб ғоялар ва фалсафий мушоҳадала-
ридан завқ олмоқда. Шоир ҳайкаллари 
Япониянинг Сока университети ҳовлиси-
да, Москва ва Боку шаҳарларида қад кў-
тарди.

Барча даҳолар сингари Алишер На-
воий ҳам ўзининг номи ва яратган асар-
лари оша яшаб қолишига ишонган эди. 
“Умидим улдурки ва хаёлимга андоқ ке-
лурки, сўзим мартабаси авждан қуйи эн-
магай ва ёзган асарларимнинг тантанаси 
аъло даражадан ўзга ерни ёқтирмагай”, 
деб ёзган эди улуғ шоир. Бу башорат 
ижобати ўлароқ, шоир сўзлари дунё бўй-
лаб юксак парвоз 
қилмоқда.

µаётимизга ¢згача мазмун олиб киради
“МАЪНАВИЯТ СЕКТОРИ” 

Гулноз САТТОРОВА, 
филология фанлари номзоди


